
ሸውሃት ኣልቦነትሸውሃት ኣልቦነት ወዲማጆር፡ ነጸብራቕ ጅግንነት ወዲማጆር፡ ነጸብራቕ ጅግንነት 
ተጋዳላይተጋዳላይ

ሕማም ዝከላኸሉ መግብታትሕማም ዝከላኸሉ መግብታትገበናት ስርዓታት ኢትዮጵያ ኣብ ገበናት ስርዓታት ኢትዮጵያ ኣብ 
ኤርትራ . . .ኤርትራ . . .

ኢሳቕ፡ መግትኢ ተሳኢንዎኢሳቕ፡ መግትኢ ተሳኢንዎ

ደቡብ - ተራን ኣበርክቶን ውዳበታት ህግደፍ ክሕይል ጻውዒት ቀሪቡ
መደባት መንግስትን ግንባርን ብዝግባእ 

ዕላማኡ ንኽወቅዕ፡ ተራን ኣበርክቶን 
ውዳበታት ህግደፍ ክድንፍዕ፡ ኣመሓዳሪ 
ዞባ ደቡብ ጸዊዑ።
ኣብ 2024 ብህግደፍ ንዝተዓመ 

ንጥፈታት ንምግምጋም ብ14 ጥሪ ኣብ 
ዝተኻየደ ኣኼባ ኣብ ዝሰመዖ ቃል፡ 
ኣቶ ሃብተኣብ ተስፋጽዮን፡ መሪሕ 
ተራ ውዳበታት ህግደፍ ኣብ ምዕዋት 
ዝተተለሙ መደባት ልምዓትን መኸተን 
መሰረታዊ ስለዝዀነ፡ ብዝሓየለ 
ክድፋኣሉ ከምዝግባእ ገሊጹ።
ጸሓፊት ህግደፍ ዞባ ደቡብ ወ/ሮ ኣመተ 

ንጉሰ ኣብ ዘቕረበቶ ጸብጻብ፡ ኣብ 2024 
ብተዛማዲ ዝሓሸ ማሕበረ-ፖለቲካዊ 
ውዳበታት ንምቛም ከምእተሰርሐ፣ 
ከምኡ’ውን ንቕሓት ህዝቢ ዘበርኽ 
መደባት ከምእተተግበረ ብምግላጽ፡ ስድራ 
ስዉኣት፡ ጽጉማትን ካልኦት ወገናትን 
ንምሕጋዝ ዝተኻየደ ወፈራታት ዝምስገን 
ምንባሩ ሓቢራ።
ፖለቲካዊ ንቕሓት ብምዕባይን ስጡም 

ውዳበታት ብምሕያልን ተሳትፎን 
ኣፍራይነትን ዜጋታት ንምዕባይ 
ኣብ ኩለን ንኡሳን ዞባታት ብዕቱብ 
ከምእተሰርሓሉ ዝጠቐሰት ወ/ሮ ኣመተ፡ 
ነዚ ብምዕቃብ ንምምዕባሉ ብውህደት 
ክስራሕ ኣዘኻኺራ።
ኣብ’ቲ ኣጋጣሚ፡ ንውድባውን 

ፖለቲካውን ንጥፈታት ኣመልኪቶም 
ጸብጻብ ዘቕረቡ ኣቶ እድሪስ ዓሊን ኣቶ 
ሳልሕ ዑስማንን ብወገኖም፡ ብተበግሶ 
ህዝቢ ዝተዋጽአ ኣስታት ክልተ 
ሚልዮን ናቕፋ ዓይነታውን ገንዘባውን 
ደገፍ፡ ንስድራ ስዉኣትን ጽጉማትን 
ከምእተመቓርሐ፣ ኣብ ዝተፈላለየ 
መደባት ልምዓት ተዋፊሮም ንዝርከቡ 
ኣባላት ሓይልታት ምክልኻል ንምትብባዕ 
ድማ ኣበርክቶ ከምእተገብረ ገሊጾም።
ተሳተፍቲ ኣብ ዝቐረበ ጸብጻባት 

ድሕሪ ዘካየድዎ ዘተ፡ ኣብ ኣገልግሎታት 
መራኸቢታት ቴለፎን፡ መጐዓዝያ፡ ጸዓትን 
ካልእን ዝርአ ሕጽረት ፍታሕ ክናደየሉ 
ተላብዮም።
ብኻልእ ወገን፡ ኣብ ዞባ ደቡብ፡ ኣብ 

ኣገዳስነት ቅርሲ ዘሎ ንቕሓት ሕብረተሰብ 
ብምብራኹ፡ ኣብ 2024 ዕዉት 
ንጥፈታት ምድሓን ቅርሲ ከምእተኻየደ፡ 
ዋና ዳይረክተር ክፍሊ ባህልን ስፖርትን 
ኣቶ ኣብርሃም ዮውሃንስ፡ ብ15 ጥሪ ኣብ 
ከተማ መንደፈራ ኣብ ዘካየዶ ርክብ 
ገሊጹ።
ኣብ’ቲ ዝተጠቕሰ ዓመት፡ ብምትሕብባር 

ክፍሊ ባህልን ስፖርትን ዞባ ደቡብን 
ክኢላታት ኮሚሽን ባህልን ስፖርትን 
ዳህሳሳዊ መጽናዕትታት ስነ-ቅርስን 
ኩዕታን ከምእተኻየደ ዝሓበረ ኣቶ 
ኣብርሃም፡ ካብ ህዝቢ ብዝተረኽበ ሓበሬታ 
ኣብ እግሪ-መኸል ዕዉት ኩዕታ፣ 

ኣብ ዓዲ-ክንዝናብ ናብ ከውሒ ኣብ 
ዝተቐየረ ገረብ ከኣ ዳህሳሳዊ መጽናዕቲ 
ከምእተገብረ ኣብሪሁ።
ብዘይካ’ዚ፡ ስነ-ጥንታዊ ዳህሳስን 

መጽናዕትን ኣብ ሃም ደብረ ኣቡነ 
ሊባኖስን ላሕዮን፡ ከምኡ’ውን ኣፈናዊ 
መጽናዕቲ ቅርስታት ኣብ ፎርቶ ኳዴርኖን 
ከስከሰን፡ ገለ ካብቶም ዝተሰላሰሉ መደባት 
ከምዝዀኑ ኣነጺሩ።
ንንጥፈታት ስፖርት ኣመልኪቱ ድማ፡ 

ክለባት ቅድድም ብሽክለታን ኣትለቲክስን 
ኣብ ምምልማል ሓደስቲ ስፖርታውያን 
ተጸሚደን ከምዘለዋ ብምብራህ፡ 
ሕጽረታተን ንምምላእ ተራ ኣመሓደርቲ 

ንኡሳን ዞባታትን ሓለፍቲ ኣሃዱታት 
ስፖርትን ባህልን ክዓዝዝ ተማሕጺኑ።
ተሳተፍቲ ብወገኖም፡ ዞባዊ ቤተ-መዘክር 

ዝቘመሉ መገዲ ክናደ፣ ኣብ ንኡሳን 
ዞባታት ኣብ ንጥፈታት ባህሊ’ውን ልዑል 
ኣተኵሮ ክግበር፣ መስርሕ ምንጻፍ ሜዳ 
ስፖርት መንደፈራ ክቀላጠፍ፣ ሕጽረት 
ብሽክለታ ተቐዳደምቲ ክፍታሕ፣ 
ከምኡ’ውን ንመማዕበሊ ስፖርት ዝኸውን 
ኣታዊታት ብግቡእ ክእከብ ተላብዮም።
ኣመሓዳሪ ዞባ ደቡብ ኣቶ ሃብተኣብ 

ተስፋጽዮን ኣብ ዝሃቦ መዛዘሚ ቃል፡ ዘሎ 
ሕጽረታት ንምፍታሕ፡ ምምሕዳር ዞባ 
ብዕቱብ ከምዝነጥፍ ገሊጹ።

ሚኒስተር ኣረፋይነ በርሀ፡ ገስጋስ ህንጸት ዲጋ ድርፎ ተዓዚቡ
ሚኒስተር ሕርሻ ኣቶ ኣረፋይነ በርሀ፡ 

ብ15 ጥሪ ኣብ ዝገበሮ ዑደት፡ ገስጋስ 
መስርሕ ህንጸት ኣብ ዞባ ማእከል - ንኡስ 
ዞባ ኣኽርያ ትስራሕ ዘላ ዲጋ ድርፎ፡ 
ከምኡ’ውን ኣብ’ቲ ከባቢ ዝሰላሰሰል ዘሎ 
መደባት ሕርሻዊ ልምዓት ተዓዚቡ።
ሚኒስተር ኣረፋይነ ምስ ኣካላት 

ምምሕዳር ዞባን ንኡስ ዞባን ወከልቲ 
ህዝቢን ኣብ ዝገበሮ ዝርርብ፡ ምስ 
ምህናጽ’ታ ዲጋ፡ ሓረስቶት መደባት 
ጥሙር ሕርሻ ብምሉእነት ከተኣታትዉን 
ብዝለዓለ ክሰርሑሉን ተማሕጺኑ።
ንመስርሕ ህንጸት ዲጋ ድርፎ ዝከታተል 

ዘሎ ኢንጂነር ቢንያም ሃይለ ኣብ ዝሃቦ 
ሓበሬታ፡ ብምትሕብባር ሚኒስትሪ ሕርሻ፡ 
ክፍሊ ህንጻዊ ልምዓት ዞባ ማእከልን 
ክፍለ-ሰራዊት 60ን ኣብ ቀዳማይ ርብዒ 
2024 ዝተጀመረ መስርሕ ህንጸት ናይ’ዛ 
200 ሽሕ ሜትሮ ኵቦ ማይ ክተዋህልል 
እትኽእል ዲጋ 85 ሚእታዊት 
ከምእተጻፈፈ ብምግላጽ፡ ኣብ’ዚ እዋን’ዚ 
መጠን ትሕተ-ባይታዊ ማይ 90 ሽሕ 
ሜትሮ ኵቦ ከምዝግመት ኣረዲኡ።

ድሮ ኣብ’ቲ ከባቢ ዝርከባ ልዕሊ 38 
ዒላታት ከምዝመልኣ ዝጠቐሰ ኢንጂነር 
ቢንያም፡ ሓረስቶት ብዝዛሪ ማይ ከልምዑ 
ጀሚሮም ምህላዎም፣ እዚ ድማ ኣብ 
ዘካይድዎ ንጥፈታትን ኣብ መነባብሮኦምን 
ኣበርክቶ ከምዘለዎ ገሊጹ።

ኣዛዚ ክፍለ-ሰራዊት 60 ሌተናል-
ኮሎኔል ዮሴፍ ሃይለ ብወገኑ፡ እታ ዲጋ 
በጺሓቶ ዘላ ደረጃ ንፍናን ናይ’ቶም 
ኣብ’ቲ ስራሕ ተዋፊሮም ዘለዉ ኣባላት 
ሰራዊት ዝምስክር ምዃኑ ብምጥቃስ፡ 
ብዝቐልጠፈን ብዝጸፈፈን ንኽትዛዘም 

ኣበርቲዖም ከምዝሰርሑ ኣረጋጊጹ።
ኣልማዕቲ ጀራዲን ድማ፡ እቲ ከባቢ 

ርኡይ ሕጽረት ማይ ስለዝጸንሖ እቶቶም 
ብኣሉታ ይጽሎ ምንባሩ ብምዝካር፡ እታ 
ዲጋ ኣብ ምኽዕባት እቶቶም ልዑል 
ኣስተዋጽኦ ከምእትገብር ሓቢሮም።

ኣብ ንኡስ ዞባ ኣኽርያ ዝጥርነፍ 
ምምሕዳር ከባቢ ድርፎ፡ ልዕሊ 650 
ስድራቤታት ዝነብርኦ ኰይኑ፡ ካብ 
ኣስመራ ንሸነኽ ሰሜን 17 ኪሎ-ሜተር 
ርሒቑ ይርከብ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 
ትንሱእ ፍስሃየ
ሳምራዊት ሃብተ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ሸውሃት ኣልቦነትሸውሃት ኣልቦነት፡ ብሕክምናዊ ኣገላልጻ 
‘ኣኖረሽያ ነርቮሳ’ (anorexia nervosa) 
ተባሂሉ ይጽዋዕ። ብምምዝባል ኣመጋግባ 
ዝግለጽ፡ ትሕቲ ሚዛን ክብደት ሰብነት ከም 
ዝህልወካ ዝገብር ዓይነት ጥዕናዊ ጸገም 
እዩ። እዚ ክብደት ንኸይትውስኽ ፍርሒ 
ዝፈጥር ስነ-ኣእምሮኣዊ ጸገም’ውን ተባሂሉ 
ብኽኢላታት ስነ-ኣእምሮ ይግለጽ እዩ።   

ከምዚ ዓይነት ጸገም ዘለዎም ሰባት፡ 
መብዛሕትኡ እዋን ‘ክብደቶም ከይውስኽን 
ቅርጺ ኣካላቶም ከይበላሾን’ ካብ ዝብል 
ኣተሓሳስባ ኣብ ኣካላቶም ቀጻሊ ምክትታል 
ክገብሩ እዮም ዝረኣዩ። እቲ ዝገብርዎ 
ምቁጽጻር ልዕሊ ዓቐን ብምዃኑ ድማ ናብ 
ዝኸፍአ ስነ-ኣእምሮኣዊ ጸገም ወይ ‘ፎብያ’ 
ይኣትዉ። 

‘ኣነሮክሲያ ነርቮሳ’ ዘለዎም ሰባት ክብደት 
ሰብነቶም ከይውስኽ መግቢ ከይበልዑ ንነዊሕ 
ክጸንሑ፡ ሓደ ሓደ ግዜ’ውን ዝወሰድዎ ካሎሪ 
ልዕሊ ዓቐን ከይከውን ብምስጋእ ድሕሪ 
ምምጋቦም፡ ነቲ ዝበልዕዎ መግቢ ደይ መደይ 
ኢሎም ክተፍእዎ ይረኣዩ እዮም። እዚ 
ኣገባብ’ዚ ንጥዕና ዝሃሲ፡ ክንዮኡ’ውን ናብ 
ሞትን ካልእ ሳዕቤናትን ዘቃልዕ እኳ እንተኾነ፡ 
ብፍላይ ኣብ ዝማዕበላ ሃገራት ገኒኑ ይርአ እዩ። 

‘ኣነሮክስያ ነርቮሳ’ ልክዕ ከም ካልኦት 
ጸገማት ምዝንባዕ ናይ ኣመጋግባ፡ ክሳብ 
ሞት ከብጽሕ ዝኽእል ጸገም ብምዃኑ፡ 
ንኽትፍውሶን ክትቆጻጸሮን ኣዝዩ ከቢድ 
እዩ። ብኣግኡ ግቡእ ሕክምናዊ ፍወሳ ምስ 
እትገብር ግና ኩነታት ጥዕናኻን ኣካላዊ 
ብቕዓትካን ናብ ንቡር ክምለስ ይከኣል። 

ምልክታት ‘ኣነሮክስያ ነርቮሳ’
ኣካላዊ ምልክታት ‘ኣነሮክስያ ነርቮሳ’፡ 

ብምሒር ምጥማይ ምስ ዝርአ ንቕጸት ሰብነት 
ዝተኣሳሰር እዩ። ‘ኣነሮክስያ ነርቮሳ’ ስምዒታዊ 
(emotional) ከምኡ’ውን ጠባያዊ (behavior-
al) ምልክታት’ውን ኣለዎ። እዚ ስምዒታዊን 
ጠባያውን ምልክታት’ዚ ክብደት ከይትውስኽ 
ምስ ርእሰ ዘይንቡር ጠባይ ዝተኣሳሰር እዩ። 

ምጉዳል ክብደት ሰብነት ዓቐኑ ካብ ሰብ 
ናብ ሰብ ዝፈላለ፡ ከምኡ’ውን ክብደት ሰብነት 
ብዝኾነ ካልእ ጥዕናዊ ጸገማት ክጎድል ዝኽእል 
ብምዃን፡ ምልክታት ‘ኣነሮክስያ’ ብቐሊሉ 
ከተለልዮ ዝከኣል ኣይኮነን። ይኹን’ምበር 
ክኢላታት ሕክምና ምልክታት ‘ኣነሮክስያ’ 

ኣካላውን ስምዒታውን ኢሎም ኣብ ክልተ 
ይመቕልዎ። 

ኣካላዊ ምልክታት 
- ልዕሊ ንቡር ምጉዳል ክብደት ሰብነት፡ 

ወይ ንቡር ኣካላዊ ብቕዓት ዘይምህላው፡
- ዘይስሩዕ ህርመት ልቢ፡
- ድኻምን ምስልካይን፡
- ስእነት ድቃስ፡
- ምድንዛዝ ኣካላትን ናብ ዕውለት 

ምእታውን፡
- ምፍኳስን ምቁርራጽን ጸጒሪ ርእሲ፡
- ኣብ ደቂ ኣንስትዮ ዘጋጥም ዘይንቡር 

ምቁራጽ ወርሓዊ ጽግያት፡
- ቃንዛ ከስዐ፡ 
- ምንቃጽን ምብጫውን ቆርበት ሰብነት፡
- ዛሕሊ ዘይምጽዋር፡
- ትሕቲ ንቡር ዓቐን ጸቕጢ ደም፡
- ድርቀት፡
- ምምላቚን ምስብባርን ኣስናን፡

ጠባያዊን ባህርያውን ምልክታት 
‘ኣንሮክስያ ነርቮሳ’

- ብምጻምን መግቢ ብምቕናስን ትወስዶ 
ዓቐን ካሎሪ ከተጉድል ምድላይ፡

- ልዕሊ ዓቐን ኣካላዊ ምንቅስቓስ 
ምክያድ፡

- ብተደጋጋሚ ናይ መግቢ ሰዓታት 
ከይተመገብካ ምዝላል፡

- ምስ ህዝቢ መግቢ ካብ ምቕራብ 
ምሕራም፡

- ብዘይካ ኣሕምልቲ ቅብኣት ዘለዎም 

ፕሮቲን ዝህቡ መግብታት ካብ ምውሳድ 
ምሕራም፡

- ተደጋጋሚ ኣብ መስትያት ብምምልካት 
ቅርጺ ኣካላት ምቁጽጻር ወዘተ።

መዓስ ናብ ሓኪም ንቐርብ?
‘ኣነሮክስያ ነርቮሳ’ ዘለዎም ሰባት ናብ 

ሓኪም ክቐርቡ ኣይደልዩን እዮም። ስለዚ፡ ናብ 
ሕክምና ከይቀረቡ ናብ ዝበኣሰ ጥዕናዊ ጸገም 
ከም ዝኣትዉ እዮም ሓካይም ዘመልክቱ። 
ከምዚ ዓይነት ጸገም ዘለዎም ሰባት፡ እቶም 
መቕርቦም ኣለልዮም እዮም ናብ ሕክምና 
ከምርሕዎም ዝግባእ። 

ዝኾነ ሰብ እዞም ኣብ ላዕሊ ዝተጠቕሱ 
ምልክታት ምስ ዝህልዎ፡ ወይ ‘ናይ ኣመጋግባ 
ጸገም ኣጥርየ ኣለኹ’ ኢሉ ምስ ዝኣምን ናብ 
ሕክምና ክኸይድ ከም ዘለዎ እዮም ሓካይም 
ዝመኽሩ። ዘለካ ‘ኣነሮክስያ ነርቮሳ’ ካብ 
መቕርብካ ትሓብኦ እንተለኻ ድማ ካልእ 

ሰብ ትኣምኖ ከተዘራርብ ዝበለጸ እዩ
ጠንቂ ‘ኣነሮክስያ ነርቮሳ’ጠንቂ ‘ኣነሮክስያ ነርቮሳ’
እቲ ንጹር ጠንቂ ‘ኣነሮክስያ ነርቮሳ’ 

ዝፍለጥ ኣይኮነን። ከም ካልኦት ጥዕናዊ 
ጸገማት፡ ‘ኣነሮክስያ ነርቮሳ’ ስነ-ህይወታዊ፡ 
ኣካላውን ከባብያውን ጠንቅታት ክህልዎ ከም 
ዝኽእል ግና ሓካይም ይሰማምዑ። 

ስነ-ህይወታዊ (Biological)፦ ብኸመይ 
ዝበለ ጀነራዊ ህዋስ ከም ዝሰዓበ ዘነጽር ነገር’ኳ 
እንተዘየለ፡ ‘ኣነሮክስያ’ ዘለዎም ሰባት ግና 
ናይ ጀነራዊ (genetic) ምቅይያራት የርእዩ 
እዮም። ገለ ካብ ዘርእይዎ ጀነራዊ ለውጥታት 
ፍጹማት፡ ወይ ተኣፈፍቲ፡ ወይ ቅኑዓት ናይ 
ምዃን ጠባያት የላብሶም። 

ኣካላዊ (Psychological)፦ ‘ኣነርክስያ’ 
ዘለዎም ሰባት ዝስምዖም ጥሜት ሸለል ብምባል 
ሸውሃቶም ክዓጽዉ እዮም ዝረኣዩ። በዚ ዋላ 
ኣዝዩ ቀጢን ኣካላዊ ትርኢት ይሃልዎም 
ዝወስድዎ ዘለዉ ኣገባብ ‘ትኽክል እዩ’ 
ብምባል ንነብሶም ከም ቅንዕቲ ይቖጽሩዋ። 

ኣከባብያዊ (Environmental)፦ ኣብዚ 
ግዜ’ዚ ቀጢን ምዃን ብፍላይ ኣብተን ዝማዕበላ 
ምዕራባውያን ሃገራት ከም ፋሽን እዩ ዝቑጸር። 
ዓወትን ሃብትን’ውን ምስ ምቕጣን ምትእስሳር 
ከም ዘለዎ ገይሮም’ውን ይገልጽዎ እዮም። 
ብፍላይ ኣብ ደቀንስትዮ ንኽትቀጥን ብመዘና 
ዝፍጠር ጽልዋ ልዑል ምዃኑ መጽናዕትታት 
የመልክቱ። 

ን’ኣነሮክስያ ነርቮሳ’ ተኣፈፍቲ መን 
እዮም?

‘ኣነሮክስያ ነርቮሳ’ ኣብ ደቀንስትዮ 
ኣዝዩ ልሙድ እናኾነ ይመጽእ ከም ዘሎ 
መጽናዕትታት የመልክቱ። ‘ኣነሮክስያ’ ኣብ 

ትሕቲ ዕድመ ህጻናት’ውን ብብዝሒ ይርአ 
እዩ። ካብ ልዕሊ 40 ዓመት ዕድመ እዚ ጥዕናዊ 
ጸገም’ዚ ልሙድ’ኳ እንተዘይኮነ፡ ኣብ ዝኾነ ክሊ 
ዕድመ ዝርከብ ሰብ ‘ኣነሮክስያ ነርቮሳ’ ከማዕብል 
ይኽእል እዩ። 

ሓልክታት ‘ኣነሮክስያ ነርቮሳ’
‘ኣነሮክስያ ነርቮሳ’ ብዙሕ ሓልክታት እዩ 

ዘለዎ። ሃንደበታዊ ሞት ከኸትል ይኽእል። 
እዚ ብሰንኪ ዘይንቡር ህርመት ልቢ ክስዕብ 
ይኽእል። እቲ ሃንደበታዊ ሞት ብዘይምዕሩይነት 
‘ኤለክትሮላይተስ’ ክፍጠር’ውን ይኽእል 
እዩ። ሶድዩም፡ ፖታሽዩምን ካልሽዩምን 
ዝኣመሰሉ ማዕድናት ኣብ ኣካላትና ዝህሉ 
ፈሳሲ ንምምዕርራይ እዮም ዝነጥፉ። እዚኦም 
ብዓቐኖም ኣብ ኣካላትና ምስ ዘይህልዉ፡ 
ሞት ከኸትል ዝኽእል ዘይምዕሩይነት 
‘ኤለክትሮላይትስ’ ይፍጠር።   

ካልኦት ሓልክታት ‘ኣነሮክስያ  ነርቮሳ’
- ዋሕዲ ደም፡
- ጸገማት ናይ ልቢ፡
- ምስብባር ኣዕጽምቲ፡
- ምድካም ጭዋዳ፡
- ኣብ ደቀንስትዮ፡ ምቁራጽ ወርሓዊ 

ጽግያት፡
- ኣብ ደቂ ተባዕትዮ፡ ምጉዳል ሆርሞን 

‘ተስቶስትሮን’፡
- ጸገም ኩሊት፡
‘ኣነሮክስያ ነርቮሳ’ ዘለዎ ሰብ ኣብ ዓጸቦ 

ምስ ዝኣቱ ኩሎም ኣካላት (organ) ሰብነቱ - 
እንተላይ ኣእምሮ፡ ልብን ኩሊትን - ክዓንዉ 
ይጅምሩ። ነቲ ‘ኣነሮክስያ’ ብኣግኡ ምስ 
ዘይትቆጻጸሮ፡ እዚ ዓይነት ዕንወት ኣካላት’ዚ 
ክትካእ ዝከኣል ኣይኮነን።

ምንጪ፦ mayoclinicምንጪ፦ mayoclinic

ገለ ነጥብታት ኣብ ምሕላው ጥዕና ኣስናን
ኣስናንና ቅድሚ ምሕጻብና ናብ 

ዓራት ዘይምድያብ
ክኢላታት ስኒ ከም ዝመኽርዎ፡ ኣብ 

መዓልቲ እንተወሓደ ክልተ ሳዕ ኣስናንና 
ክንሕጸብ ይግባእ። መብዛሕትና ነዚ 
ምኽሪ’ዚ ዕሽሽ ብምባል ኣብ ክንክን ኣስናን 
ተገዳስነት ክነሕጽር ንርአ ኢና። ቅድሚ 
ናብ ዓራት ምድያብና ኣስናንና ብዝግባእ 
ምስ እንምውጾ፡ ኣብ ምሉእ መዓልቲ ኣብ 
ኣስናንና ዝተኣከቡ ታህዋስያን (germs) 
ንምርባሕ ዝሕግዝ ተረፍ መግቢ ንምእላይ 
የኽእለና። 

ብግቡእ ኣስናንና ክንምውጽ ምኽኣል
ኣስናንና ንምምዋጽ ንኽተሎ ኣገባብ 

ወይ መንገዲ ኣብ ጽሬትን ክንክንን ኣስናን 
ኣገዳሲ እዩ። ድኹም ኣገባብ ኣማውጻ 
ኣስናን ልክዕ ኣስናን ከም ዘይምምዋጽ 
እዩ ዝቑጸር። ኣስናንና ክንምውጽ እንከለና 
እኹል ግዜ ክንህቦ ይግባእ። ኩሉ ክፍሊ 
ኣስናንና ብዝግባእ ክንሓጽቦ የድሊ። 
ኣስናንና ብግቡእ ምስ ዘይንምውጾ 
ንምብዕኻኽን ምምሽማሽን ኣስናን ከም 
ዘቃልዓና ከነስተብህል ይግባእ። 

መልሓስና ምጽራይ ዘይምርሳዕመልሓስና ምጽራይ ዘይምርሳዕ

ንኣስናንና ዝሃስዩ ታህዋስያን ኣብ 
መልሓስና ተዓቚቦም ክጸንሑ ይኽእሉ 
እዮም። እዞም ታህዋስያን እዚኦም ሕማቕ 
ጨና ኣፍ ካብ ምፍጣር ሓሊፎም፡ ካልእ 
ጥዕናዊ ጸገማት ናይ ኣፍ ከስዕቡልና 
ይኽእሉ እዮም። ኣስናንና ኣብ እነጽርየሉ 
እዋን መልሓስና ብግቡእ ክንሓጽብ ከም 
ዘለና ይምከር።

እንጥቀመሉ መሕጸቢ ስኒ (ኮልጌት) እንጥቀመሉ መሕጸቢ ስኒ (ኮልጌት) 
ዝተመርጸ ምዃንዝተመርጸ ምዃን

መሕጸቢ ስኒ ኣብ እትመርጸሉ እዋን 
ዘለዎ ብቕዓትን ትሕዝቶን ከተስተብህለሉ 
ኣገዳሲ እዩ። ዝኾነ ዓይነት ይኹን ናይ 
‘ፍሎራይድ’ (fluoride) ትሕዝቶ ዘለዎ 
ክኸውን ይምረጽ። ‘ፍሎራይድ’ ካብ 
ምምሽማሽ ኣስናን ዝከላኸል ከሚካላዊ 
ውህደት እዩ። 

ብሉጽ ‘ብራሽ’ ወይ መወጽ ምጥቃም
እንጥቀመሉ ዓይነት ‘ብራሽ’ ኣብ 

ዓይነቱ ብሉጽ ክኸውን ይግባእ። ምኽንያቱ፡ 
እቲ ‘ብራሽ’ ወይ መወጽ ኣብ ኣስናንና 
ተቐርቂሩ ንዝተርፍ መግቢ ንምውጻእ 
ጥራይ ዘይኮነ፡ ኣስናንና ንምጽራይ ብቑዕ 
ክኸውን ይግባእ። እቲ ብራሽ ተሪርን 

ዓጻቕን ምስ 
ዝኸውን ንቀጸላታት 
ኣስናን ክጎድኦ ከም 
ዝኽእል ኣይትዘንግዕ። 

ም ጉ ጽ ጓ ጽ ን ም ጉ ጽ ጓ ጽ ን 
ምሕጻብን ኣፍ ምሕጻብን ኣፍ 

ም ጉ ጽ ጓ ጽ 
ወይ ምሕጻብ ኣፍ 
መዓልታዊ ክንገብሮ 

ካብ ዝግበኣና ኣገባብ ክንክን ኣስናን እዩ። 
ብተደጋጋሚ ኣፍና ብፍላይ ድማ ድሕሪ 
ዝኾነ ዓይነት መግቢ ምውሳድና ምስ 
እንጉጽጉጽን እንሓጽብን፦

* ኣብ ኣፍና ክህሉ ዝኽእል ኣሲድ 
ክጎድል ይሕግዘና። ኣብ ኣፍና ዝህሉ 
ኣሲድ ታህዋስያን ብቐሊሉ ንኽራብሑ 
ይሕግዝ። ኣፍና ሕማቕ ጨና ክህልዎ 
ድማ ይገብር። 

* ኣብ ኣፍና ዝተርፍ መግቢ 
ብኣግኡ ስለ ዝጽረግ፡ ኣስናንና ብብራሽ 
ኣብ እንምውጸሉ እዋን ብቐሊሉ ክጸሪ 
ይሕግዘና። 

* ካብ ምብዕካኽ ኣስናን ድማ 
የድሕነና።

ኣስናኖም ምምዋጽ ዘይክሉ ህጻናትን 
ሽማግለታትን ምጉጽጓጽን ምሕጻብን ኣፍ 
እቲ ካልእ ኣማራጺ ክንክን ኣስናን ምዃኑ 
ክኢላታት ይገልጹ።

ኣብዚ፡ ኣፍና ብኸመይ ኣገባብ 
ክንሓጽብን ንመሕጻቢ እንታይ ዓይነት 
ከሚካል ክንጥቀምን ከም ዘለና ምስ 
ሓካይም ምምኽኻር ከም ዘድሊ 
ኣይንዘንግዕ። 

ብቐጻሊ ማይ ምስታይብቐጻሊ ማይ ምስታይ
ማይ ምስታይ ንሓፈሻዊ ጥዕናና 

ኣገዳሲ ምዃኑ ብክኢላታት ብተደጋጋሚ 
እዩ ዝግለጽ። ብብዝሒ ማይ ምስታይ 
ንጥዕና ስንናን ኣፍናን ኣገዳሲ 
ምዃኑ’ውን ክንዝንግዕ የብልናን። ድሕሪ 
ምምጋብና ማይ ምስታይ፡ ካብቲ መግቢ 
ኣብ ኣፍና ክተርፍ ዝኽእል ኣሲድን 
ካልእ ትርፍራፍን ክጸርገልና ይኽእል 
እዩ።

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ወዲ-ማጆር፡ ነጸብራቕ ጅግንነት ተጋዳላይ
ወዲማጆር ኣብ ቤት-ማእሰርቲ ተሓኤ 

ዝጸንሓሉ ግዜ፡ መንግስቱ ሃይለማርያም 
ብዕልዋ ስልጣን ድሕሪ ምጭባጡ 
ጸኒዑ እግሪ ንምትካል ኣያታት ንምሓዝ 
ሓድሽ ዝምድናታት ዝምስርተሉ ዝነበረ 
ዓመታት እዩ። ሽዑ ጸላኢ፡ ነቲ ናብ ዓወት 

ዝተገማገመ ሰውራ ኤርትራ ተቐላጢፉ 
ክገትኦ ላዕሊ ታሕቲ በለ። ንጨካን ተግባር 
ቀዳሞት ስርዓታት ናይታ ሃገር ብምድጋም፡ 
ንዓድታት መታሕት ኤርትራ ብነፈርቲ 
እናደብደበ፡ ታህዲድ ጀመረ። ካብ ወሎ፡ 
ትግራይ፡ ጎጃምን ቤገምድርን ሓረስቶት 
ኣኽቲቱ ራዛ ፕሮጀክት ተባሂሉ ዝጽዋዕ 
ወራር ኣበገሰ። 
እንተዀነ፡ ህዝቢ ኤርትራ ካብ ስርዓት 

መንግስቱ’ውን ለውጢ ክመጽእ’ዩ ኢሉ 
ትጽቢት ኣይገበረን። ከይተሃመለ ንዝመጽእ 
ኵሉ ዓይነት ተጻብኦን መጥቃዕትን ኣድላዪ 
ምላሽ ክህብ ድሉው ስለ ዝጸንሐ፡ ንወፍሪ 
ራዛ ፕሮጀክት ብጸረ-መጥቃዕቲ ክልተአን 
ውድባት ኤርትራ ኣብ ሓጺር ግዜ ካብ 
ዶባት ኤርትራን ኢትዮጵያን ከይሰገረ 
ሓምሸሾ። ድሕሪ’ዚ፡ ብቕዓት ዘይብሉ 
ዓይነት ሰራዊት ኣኽቲትካ ኲናት ኤርትራ 
ክካየድ ከም ዘይከኣል ተገንዚቡ ዕሉም 
ሰራዊትን ብሉጽ ዕጥቅን ኣድለዮ። ነዚ 
ንምትግባር ከኣ ምስ ሕብረት ሶቬት ሓድሽ 
ኪዳን ኣሰረ።    
ወዲማጆር፡ ኣብ ወርሒ ሚያዝያ ናይ 

ዓመተ 1977 ካብ ኢድ ተሓኤ ኣምሊጡ 
ናብ ህዝባዊ ግንባር ተጓዕዘ። ኣብዚ ግዜ’ዚ 
ኣማረ ተኽላይ ሓንቲ ጋንታ ሒዙ ኣብ 
ከባቢ ድባርዋ ነበረ’ሞ፡ ወዲ ማጆር 
ድማ ጠበልበል እናበለ ናብታ ዓርኩን 
መሳልፍቱን ኣማረ ዝጥርንፋ ጋንታ 
ህዝባዊ ሓይልታት ብኣጋጣሚ ተጸንበረ። 
ኣማረ ተኽላይ ንወዲማጆር ምስ ረኣዮ 
ምእማን ሰኣነ። ክልተኦም ብጾትን ኣዕሩኽን 
ዳግማይ ምርኻቦም ኣዝዮም ተገረሙን 
ተሓቛቚፎም ተሰዓዓሙን። 
ድሕሪ’ዚ ካብ ብጾቱ (ካብ ብዓል ኣማረ) 

ኣድላዪ ሓበሬታ ምስ ተዋህበ፡ ናብ ደጀን 
ህዝባዊ ግንባር ንምኻድ፡ ካብ ድባርዋ 
ተጓዒዙ፡ ንጽርግያ ኣስመራ ደቀምሓረ 
በቲኹ ኣብ ዓላ ኣተወ። ካብኡ ብምቕጻል 
ብባሕሪ ኣቢሉ ናብ መሪሕነት ዝርከቡሉ 
(ሳሕል) ኣትዩ ከም ሓድሽ ናብ ሓይልታት 
ብርጌድ 23 ተመደበ።
ኣብቲ ግዜ’ቲ ህዝባዊ ግንባር ብዙሕ 

ወተሃደራዊ ዓወታት ጨቢጡ ኣብ ባይታ 
ሒደት ዘይበሃል ከባቢታት ተቘጻጺሩ 
ነበረ። ከተማ ቅሮራ ሓራ ገይሩ ቀዳማይ 
ጉባኤኡ ብዓወት ድሕሪ ምዝዛም፡ ክሳብ 
ወርሒ ሓምለ 1977 ንከተማታት 
ናቕፋ፡ ኣፍዓበት፡ ደቀምሓረን ከረንን 

ኣከታቲሉ ተቖጻጺሩ ናብ ብዓል ሰገነይቲ 
ገስገሰ። ብወገን ተሓኤ’ውን ንኦምሓጀር 
ኣብ ወርሒ ጥሪ፡ ንተሰነይ ኣብ ወርሒ 
ግንቦት ተቘጻጸሩ ናብ ከተማታት ደቡባዊ 
ምዕራብ ኤርትራን ኣቝርደትን መረሸ። 

በዚ መሰረት፡ ሰራዊትን 
ህዝብን “ኤረየ ኤረና፡ 
ከተማታት ኰይኑ 
መዓስከርና … ” 
እናበለ ብልዑል ሞራል 
ናብ ኣስመራን ባጽዕን 
ገጹ ከቋምት ጀመረ። 
ቅድሚ ከረን 

ምሕራራ፡ ኣብ ወርሒ 
ሚያዝያ 1977 ጸላኢ 
ንዕላበርዕድ ገዲፉ ኣብ 
ከረን እዩ ተኣኪቡ 
ነይሩ። ኣሃዱታት 

ብርጌድ 23 ድማ ንዕላበርዕድ ንድሕረአን 
ገይረን ናብ ከረን ገጸን ብምዕራድ ከረን 
ንምሕራር የቋምታ ነበራ። ኣብ 8 ሓምለ 
ድማ ጸላኢ ካብ ከረን ተጸሪጉ ናብ ሓጋዝ 
ገጹ ተፈርሸሐ። ወዲማጆር እምበኣር 
ኣብዚ መድረኽ’ዚ እዩ ናብ ብርጌድ 23 
ዝተጸንበረ። ኣብቲ ብርጌድ ቀጥታ መራሒ 
መስርዕ ኰይኑ ተመደበ። ድሕሪኡ ኣብ 
ዝካየድ ዝነበረ ናይ ውግእ ግጥማት 
ሕሉፍ ዝዀነ ተወፋይነት ከርኢ ጀመረ። 
እታ ብርጌድ ናብ ከበሳ ብምውጻእ፡ ኣብ 
ውግኣት ዓመጺ፡ እምባደርሆ፡ …  ብርክት 
ዝበለ ግጥማት ኣካየደት። 
ሰራዊት ህዝባዊ ግንባር፡ ማዕረ-ማዕረ’ቲ ናይ 

ከበሳ ወተሃደራዊ ግጥማት፡ ኣብ ሰምሃር’ውን 
ሓያል መጥቃዕቲ ፈነወ። ካብ ጋሕተላይ 
ድግድግታ ናብ ክልተ መኣዝን ዝቐንዐ 
ወፍሪ ኣካየደ። እቲ ሓደ ናብ ደንጎሎ፡ 
ጊንዳዕ፡ ነፋሲት፡ ሰይድቺን ማይሓባርን 
ዝቐንዐ፣ እቲ ካልኣይ ድማ ናብ ወደባዊት 
ከተማ ባጽዕ ኣንፈታት ዝሓዘ ወፍሪ። እቲ 
ናብ ምብራቕ ኣስመራ ኣንፈት ዝሓዘ 
መጥቃዕቲ ኣብ ውሽጢ ሰለስተ መዓልታት 
ንጸላኢ ጸራሪጉ ክሳብ ሰይድቺ ክበጽሕ 
ከሎ፡ ኣብ ወርሓት ሕዳርን ታሕሳስን ናይ 
1977 ድማ ዝበዝሕ ክፋላት ወደባዊት 
ከተማ ባጽዕ ተታሕዘ። 
በዚ ምኽንያት፡ ኣካላት ሓይልታት 

ብርጌድ 23 እውን ከም ካልኦት ኣሃዱታት 
ኣብቲ ዓውደ-ውግእ ንምስታፍ ከበሳን ቆላን 
ይንቀሳቐሳ ነይረን እየን። ወዲማጆር ከኣ 
መስርዑ መሪሑ ኣብ ዝተፈላለዩ ግጥማት 
ተሳተፈ። ኣብ ሰምሃር፡ ኣብ ሰሓርቲ፡ ኣብ 
በለዛን ካልእን ኣብ ጽዑቕ መጥቃዕትን 
ምክልኻልን ተፈተነ። በቲ ኣብ ባይታ 
ዘርእዮ ዝነበረ ተወፋይነት፡ ብቕዓትን ናይ 
ምውጋእ ወኑን ከኣ ምስቶም ብሉጻት 
ተዋጋእቲ ንኽስራዕ እናጎልሐ መጽአ። ኣብ 

ሰሓጢት መጥቃዕቲ ሰምሃር ክልተ ግዜ 
መውጋእቲ ኣጋጠሞ። ኣብ ሓደ ውግእ 
ግን ከኣ ኣብ በበይኑ ቦታ እዩ ዝተወግአ። 
ብመሰረት ኣብቲ ዓውደ-ውግኣት ዘርእዮ 
ዝነበረ ምንቅስቓስን ዘመዝግቦ ዝነበረ 
ኣስተዋጽኦን፡ ውግእ ንወዲማጆር ከም 
ስፖርት መሰለ። 
ሰራዊት ኤርትራ፡ ብዘይካ ዓሰብ፡ 

ዓዲቐይሕ፡ ባረንቱ፡ ኣስመራን ከፊል 
ወደባዊት ከተማ ባጽዕን ንዝሰፍሐ መሬት 
ኤርትራ ተቘጻጸረ። ኣብዚ መድረኽ’ዚ እቲ 
ውድብ ዓቕሚ ሰቡ ደሊቡ፣ ኣብ ዓውደ-
ውግእ ብዝሰለቦም ወተሃደራዊ ንዋት፡ 
ብዓይነትን ብዝሕን ንጸላኢ ተወዳደሮ። 
እቲ ወተሃደራዊ ጸወታ ኣብ ኣፋፌት 
ርእሲ ከተማ ሃገር (ኣብ ኣስመራ) ኰነ። 
ስርዓት ደርግ ኸኣ ኣብ ምድሪ ኤርትራ 
ናብ ውሱናት ከታማታት እናተጨበጠ 
ኣብ ከበባ ኣተወ። እንተዀነ፡ ወላ’ኳ ንጸላኢ 
ብንዋትን ክቆጻጸሮ ኣብ ዝጸንሐ መሬትን 
ገዚፍ ክሳራ እንተ ኣጋጠሞ፡ ኣብ ናይ 
ወጻኢ ዲፕሎማስያዊ ዝምድናታቱ ግን 
ዘተስፉ ባይታ ክረክብ ጀመረ።
ብርግጽ፡ ኲናት ኤርትራ ብኸምቲ ኣብ 

ሓምለ 1976 ብራዛ ፕሮጀክት ዝፈተኖ 
ወተሃደራዊ ወፍሪ ክድምደም ከም 
ዘይክእል ሓደ መረዳእታ ወሲዱ እዩ። 
ብዘይተዓለመ ሓረስታይን ድሑር ብረትን 
ተጠቒምካ እቲ ኲናት ገስጋስ ከርኢ ከም 
ዘይክእል ስለ ዝተረድአ፡ ከይተወላወለ ንሃገሩ 
ምስ ምዕራባዊ ዓለም ዝጸንሓ ዝምድና ከም 
ትበትኽ ገይሩ ዝያዳ ከርብሓኒ’ዩ ኢሉ 
ምስ ዝመረጾ ደምበ ማሕበርነት ዝምድና 
መስረተ። ማሕበርነታዊ ደምበ’ውን ኣብ 
ድርኵዂት ማዕጾ ደው ኢሉ ክጽበ 
ዝጸንሐ መሰለ። ምኽንያቱ፡ እቲ ውዕላት 
ክፍጸምን ካብ ሕብረት ሶቬትን ሰዓብታን 
ህጹጽ ወተሃደራውን ቍጠባውን ደገፍ 
ናብ ስርዓት ደርግ ክውሕዝን ቅጽበታዊ 
እዩ ነይሩ።
ሕብረት ሶቬት ክሳብ ምምጻእ ደርግ 

ንሶማል እያ ክትድግፍ ጸኒሓ። ሰውራ 
ኤርትራ ከተማታት ተቘጻጺሩ ጕልበቱ 
ኣብ ዘበረኸሉ ግዜ ግን፡ ብኣጋጣሚ እቲ 
ዝምድናታት ተገላቢጡ። ደርግ ምስ 
ማሕበርነት ዲፕሎማስያዊ ዝምድና 
መስሪቱ፡ ስዒቡ ቀጥታ ገዚፍ ወተሃደራዊ 
ደገፍ ክቕበል በቒዑ። ወደባት ኤርትራ 
እልቢ ዘይብለን ታንክታት፡ ኣቕሑ 
ነፈርቲ፡ መዳፍዕን ብዝጸዓና መራኽብ ኣብ 
ምእንጋድ ተጸምደ። ኣህጉራዊ መዓርፎ 
ነፈርቲ ኣዲስ ኣበባ፡ ሶቬታውያን፡ ኩባውያን፡ 
ደ/የመናውያንን ሊብያውያንን 
ምብራቕ-ጀርመናውያንን ብሓፈሻ 
ብኣሰልጠንትን ኣማኸርትን ማሕበርነታዊ 
ደምበ ኣዕለቕለቐ። ከም ውጽኢቱ ድማ 

ፍቕዲ ዘይብሉ ሰራዊት 
ዓሊሙ ዘመናዊ ኣጽዋር 
ዓጢቑ ንሶማል ኣብ ኦጋዴን 
ሰዓራ። ደርግ፡ እቲ ኣብ ሶማል 
ዝረኸቦ ዓወት ኣብ ኤርትራ 
ክደግሞ ይኽእል’የ ናብ 
ዝብል ኣተሓሳስባ ኣማዕቢሉ 
ብትዕቢት ተሰንጠቐ። 
ባዕሉ ደርግን ሓገዝቱን 
ኣብ ኤርትራ ገዚፍ ወራር 
ኣካይድካ ንዕጥቃዊ ቃልሲ 

ሓምሺሽካ ንሞራል ህዝቢ ባይታ ኣዝቢጥካ 
ኤርትራ ከም ሃገር ካብ ካርታ ዓለም 
ምሕካኽ ዝብል ሓደገኛ ኣጀንዳ ሒዙ 
ነቐለ።
ኣብ 13 ሰነ 1978 ብግርሁ ስርናይ 

ዝጀመረ ቀዳማይ ወራር፡ ኣብ 13 ሓምለ 
ናብ ወደብ ባጽዕ ኣስፈሖ። ብምብራቕን 
ደቡብን ኤርትራ ኣስታት 130 ሸሕ 
ዘመናዊ ዕጥቂ ዝዓጠቐ ዕሉም ሰራዊት 
ኣሰለፈ። ብደቡብ ንዝወፈረ ወራር ጸላኢ 
ክብድህ ዝተሰለፈ ሓይልታት ህዝባዊ 
ግንባር፡ ኵሉዅሉ ካብ ሸውዓተ ሓይልታት 
ኣይሓልፍን ነበረ። እዚ ኣሃዱታት’ዚ ገለኡ 
ካብ ባጽዕ ተሳሒቡ ናብ ደቡብ ዝተደረበ 
እዩ። ኣብቲ ግዜ’ቲ ወላ’ኳ ጸላኢ ዝተዓጻጸፈ 
ዓቕሚ ሰብ ኣሰሊፉ ክሳብ ኣፍንጫኡ 
ዘመናዊ ኣጽዋር ዝዓጠቐ እንተነበረ፡ ግን 
ህዝባዊ ሰራዊት ብዝወሰዶ ጸረ-መጥቃዕቲ 
ንጸላኢ ጸራሪጉ ክሳብ ዕዳጋ ረቡዕን ዕዳጋ 
ሓሙስን ትግራይ ብምድፋእ በታተኖ።
ኵነታት ወተሃደራዊ ምዕባለ ኣብ ደቡብ 

ኣብ ከምዚ ኸሎ፡ ኣብ ከባቢ ኣስመራ 
ዝነበረ ሰራዊት ኤርትራ’ውን መጥቃዕቱ 
ኣበራተዐ። ንኣብነት ኣብ 06 ሓምለ 1978 
ኣብ ሰሜን ኣስመራ ሓያል መጥቃዕቲ 
ስጉምቲ ወሲዱ ነይሩ እዩ። ሓይልታት 
ህዝባዊ ግንባር ኣብ ልዕሊ ኣብ እምባደርሆ 

ዓሪዱ ዝነበረ ጸላኢ ብዝፈነዎ መጥቃዕቲ፡ 
ንበለዛ ተቘጻጺሩ ናብ ዓዲንፋስ ተጸግዐ። 
ጸላኢ ኸኣ እቲ ንኣስመራ ኣውሒስካ 
ንተጋደልቲ ካብ ከባቢ ዓበይቲ ከተማታት 
ምጽራግ ዘበገሶ ወራር ብተጋደልቲ 
ከይቅደምን ከይምንጠልን፡ ብቐንዳ ኣስመራ 
ኣብ ኢድ ተጋደልቲ ከይትወድቕን ራዕዲ 
ኣተዎ። መጥቃዕቲ ሰሜን ንጸላኢ ከባድ 
ነበረት። ተጋዳላይ ዳዊት ወዲማጆር ድማ 
ኣብዚ ውግእ’ዚ ንራብዓይ ግዜኡ ቈሲሉ 
ናብ ሕክምና ፍልፍል ወረደ።
ወዲማጆር፡ ምስቲ ዅሉ ዘርእዮ ዝነበረ 

ጅግንነት፡ ግን ሓንቲ ጸገም ነበረቶ። ንሳ ድማ 
ብሰንኪ ዝነበሮ ዋዕን ሕሉፍ ናይ ምውጋእ 
ወኒን ኣብ ግዜ ውግእ ንመስርዑ ጠንጢኑዋ 
ንቕድሚት ብምሕላፍ ኣድህቦኡ ምስ 
ጸላኢ ኣብ ናይ ግጥም ህልኽ ይጽመድ’ሞ፡ 
ትኹላውን ጋድማውን ርክባት በቲኹ 
ኣብቲ ዓውደ-ውግእ ይዕንድር። ብዘይካ’ዚ፡ 
ጥይት ከም እትቐትልን ንዘልኣለም 
ህይወትካ ከም እትበልዕን ረሲዑ ከም 
ዕቡድ ኣብ ሜዳ ውግእ ይድብል። ካብ 
ግዜ ናብ ግዜ ኸኣ በዞም ጠባያት’ዚኣቶም 
እናተፈልጠን ስሙ እናገነነን ክዓቢ ጀመረ።  
ወራር ጸላኢ ኣብ ዶባት ደቡብ ጥራይ 

ዝተደረተ ኣይነበረን። ወላ’ኳ ኣብቲ ግንባር’ቲ 
ጽቡቕ ገይሩ እንተ ተዳህከ ድሕሪ ውግእ 
ደቡብ ሓደ ወርሒ ጸኒሑ ብኻልእ መኣዝን 
ገዚፍ ወራር ኣበገሰ። እዚ መጥቃዕቲ’ዚ 

ብምብራቕ (ብወደብ ባጽዕ) ዝነቐለ ኰይኑ 
ብሓገዝ ወተሃደራዊ መራኽብ፡ ነፈርቲ፡ 
ከበድቲ መዳፍዕን ብየመናውያን ዝምራሓ 
(ዝዝወራ) ታንክታት ራሻን ዝተሰነየ ስለ 
ዝነበረ ኣመና ከቢድ ኰነ። እተን ኣቐዲመን 
ኣብ ባጽዕ ዓሪደን ዝነበራ ናይ 23ን ናይ 70ን 
ክልተ ብርጌዳት ህዝባዊ ግንባር ናብ ደቡብን 
ናብ ግንባር ሰሜንን ተንቀሳቒሰን ስለ ዝጸንሓ፡ 
ዓቕሚ ቦጦሎኒታት ሰራዊት ህዝባዊ ግንባር 
ኣብ ባጽዕ፡ ምስቲ 505 ግብረሃይል ዝተባህለ 
ሓሽከት ሰራዊት ጸላኢ ብዓቕሚ ሰብን 
ዕጥቅን ፈጺሙ ክዳረግ ኣይከኣለን። በዚ 
ምኽንያት ድፋዓት ተጋደልቲ ባጽዕ ተሰይሩ 
እቲ ግንባር ናብ ደጎሊ ሰሓበ።
ጸላኢ፡ መቐጸልታ ናይቲ ብደቡብን 

ብምብራቕን ዝኸፈቶ ቀዳማይ ወራር፡ 
ካብ ማእከል ሃገር ኢትዮጵያ ናብ ኤርትራ 
ዝተላእከ ሰራዊት፡ ዝጓረት ኣጽዋርን ስንቅን 
ቀጻሊ ኣብ መዓርፎ ነፈርቲ ኣስመራ 
ይራገፍ ነበረ። ኣብ ዓዶም ዘማት ከባቢ 
ዝተተኽሉ ከበድቲ ብረት ህዝባዊ ግንባር’ኳ 
ነቲ መዓርፎ ነፈርቲ ይሃርሞን የተዓናቕፎን 
እንተ ነበረ፡ ግን ጸላኢ ካልእ ኣማራጺ ስለ 
ዘይነበሮ መጠን ዘይነበሮ ወተሃደራዊ ንዋትን 
ሰራዊትን ኣእተወ። እዚ ሓይሊ’ዚ ኣብ 
ከባቢ ኣስመራ ንዝነበረ ድፋዓት ተጋደልቲ 
ከፍርስ ዝቀራረብ ዝነበረ ኮይኑ፡ ኣድላዪ ዘበለ 
ምቅርራብ ምስ ወድአ፡ ተሓኤ ብዝዓረዱሉ 
ሸነኽ ምዕራብ ኣስመራ ናብ መቐርካን 
ዓዲንኣምንን መጥቃዕቲ ፈነወ። ምፍራስ 

ናይቲ ድፋዓት’ቲ ንድፋዓት ዓዲያቆብን 
ሰሜንን ኣብ ሓደጋ ኣውደቖ። ነዚ ሓይሊ’ዚ 
ንምምላስ ከኣ፡ ልዕሊ ሽዱሽተ ቦጦሎኒታት 
ናይ ዝተፈላለያ ብርጌዳት ህዝባዊ ግንባር 
ተሰለፋ። ከቢድ መስዋእቲ ከፊለን ከኣ 
ንጸላኢ ናብ መበገሲኡ መለሳኦ። ግን 
ጸላኢ ዝኣክል ዓቕሚ ስለ ዝነበሮ፡ ምስቲ 
ብሸነኽ ምብራቕን ናብ ከተማታት ባርካን 
ዘበገሶ ወፍሪ ብምውህሃድ ካልኣይ ወራር 
ንምክያድ ዝተዓጻጸፈ ዓቕሚ ብምስላፍ 
ምቅርራባቱ ወድአ።
   
                     ይቕጽል  ይቕጽል

2ይ ክፋል

ወዲ ማጆር

መኣረምታመኣረምታ 
1) ኣብ ናይ 27 ታሕሳስ 2024 ሕታም 

ዓምዲ ማህደር ጀጋኑ፡ ብዛዕባ ኣደይ ኣማረሽ 
ገብረኪዳን እቲ “ብ1997 ዓ/ም” ዓሪፋ 
ተባሂሉ ዘሎ ኣብ 2017 ዓሪፋ ተባሂሉ 
ተኣሪሙ ክንበብ ብምዝኽኻር፣
2) ኣብ ቀዳማይ ክፋል  (ወዲማጆር፡ 

ነጸብራቕ ጅግንነት ተጋዳላይ) ኣብ ትሕቲ 
ዝብል ኣርእስቲ፡ ንዓሊ-ክቦኒ ብዝምልከት፡ ኣብ 
ወኪዛግር ውግእ ሕድሕድ ተሰዊኡ ዝብል 
ብጌጋ ምዃኑ ምስ ናይ ይቕረታኡ ንገልጽ። 
ነቶም ብቴለፎንን ብኻልእን መኣረምታ 
ትገብሩልና ዘለኹም ግዱሳት ድማ ነመስግን! 
         
                  ኣዳላዊ ዓምዲኣዳላዊ ዓምዲ 

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ፍረደሪክ ሾፐን
ሙዚቀኛ ፍረደሪክ 

ሾፐን ብ1801 ኣብ 
ፓላንድ ተወልደ። 
ሾፐን ገና ብህጻኑ ኣብ 
ከተማ ዋርሶ ትምህርቱ 
ተኸታተለ። ናይ ሙዚቃ 
ስምዒትን ተውህቦን 
ከም ዘለዎ ከኣ ብኣጋኡ 
ተፈልጠ። ወዲ 9 ዓመት 
ኰይኑ ፒያኖ ክጻወት 
ዝረኣዩዎ ሰባት’ውን፡ 
ከም ሓደ ሽሑር ዘለዎ 
ሰብ እናሓሰቡ ተገሪሞም 
ይሰምዑዎ ነበሩ። ወዲ 
15 ዓመት ምስ ኮነ ድማ፡ 
ብኖታ ዝጽወት ሙዚቃ 
ደረሰ። በዚ ድርሰቱ’ዚ 
ዝተፈላለየ ስልቲ ህርመት ዘለዎም ብርክት 
ዝበሉ ድርሰታት ሙዚቃ ኣፍረየ። ኣብ 
19 ዓመቱ፡ ኣብ መላእ ኤውሮጳ ዑደት 
ብምክያድ መሳጢ ህርመት ፒያኖ 
ዘለዎም ድረሰታት ተጻወተ። ህዝቢ 
ኤውሮጳ ከኣ፡ ኣዝዩ ፈተዎ። ሾፐን’ውን 
ብዙሕ ገንዘብ ኣዋህለለ። ይዅን’ምበር 
ምስ’ዚ ዝድነቕ ክእለቱ ምሉእ ጥዕና 
ኣይነበሮን። ብዘደንቕ ክእለቱን ዝናኡን 
ዝተመሰጣ ሃብታማት ወይዘራዝር ከተማ 
ፓሪስ ናብ ሾፐን እናመጻ ሙዚቃ 
ክመሃራ ተራእያ። እተን ካብ ሾፐን 
ጥበብ ሙዚቃ ክመሃራ ዝውሕዛ ዝነበራ 
ጎራዙ ካብ ግዜ ናብ ግዜ ቁጽረን እናዛየደ 
ከደ። እንተኾነ ሾፐን ሕማሙ እናገደዶ 
ብምኻዱ ንኹለን ተቐቢሉ ከአንግደን 
ዓቕሚ ሓጸሮ። ፍረደሪክ ሾፐን ዝደረሶ 
ናይ ፒያኖ ሙዚቃ ክሳብ ሎሚ ዝናኡ 
ዘይወደቐ ተፈታዊ ሙዚቃ’ዩ። ንሓንቲ 
ጆርጅ ሳንድ ብዝብል ናይ ወዲ መጸውዒ 
ስም ትፍለጥ ዝነበረት ንፍዕቲ ፈረንሳዊት 
ደራሲት፡ ዝጸሓፈላ ደብዳበታት ፍቕሪ 
መትኒ ዝትንክፉ ኣዝዮም መሰጥቲ 
ዛንታታት ብምንባሮም ካብ ኤውሮጳ 
ሓሊፉ ኣብ መላእ ዓለም ስሙ ንኽነግስ 
ኣኽኢሎሞ’ዮም። ፍረደሪክ ሾፐን 
ሕማም ነድሪ ሳንቡእ ስለ ዘዳኸሞ፡ ኣብ 
ኣርባዓ ዓመት ዕድመኡ ኣብ ከተማ 

ዓቕሚ ኣእምሮዓቕሚ ኣእምሮ
ኣብ ዝበዝሕ መጽናዕትታት ዓቕሚ 

ናይ ኣእምሮና ምሉእ ብምሉእ ከም 
ዘይንጥቀመሉ’ዩ ዝግለጽ። በዚ መንጽር 
ዓቕሚ መዘክር ኣእምሮና (memory) ደረት-
ኣልቦ ምዃኑ ኢና ክንርዳእ እንኽእል። 
ሉቺዮስ ስቺፕዮ (Lucius Scipio) ኣስማት 
ናይ ብምልኡ ህዝቢ ሮማ ክዝክር ይኽእል 
ነይሩ። ሳይሮስ ዝብሃል ዝነበረ መራሒ 
ሰራዊት ኣስማት ናይ ብምሉኦም ዓሳኽሩ 
ብዘይ ጸገም ክጠቅስ ይኽእል ነይሩ። ካልእ 

ሕማም ዝከላኸሉ መግብታትሕማም ዝከላኸሉ መግብታትነፍሲ ወከፍ ዓይነት መግቢ ካብ ካልእ 
ክፈልዮ ዝኽእል ትሕዝቶታት ኣለዎ። 
ገለ ዓይነት መግቢ ድማ፡ ናይ ሰብነትና 
መከላኸሊ ሕማም ኣብ ምብርታዕ 
ዝጠቕሙ ፍልይ ዝበሉ ትሕዝቶታት 
ዘለዎም ኣለዉ። ገለ ካብኣቶም ከኣ፡ 
ብቐረባ ክንረኽቦም ንኽእል ኢና።
• ስፒናቺ፦ • ስፒናቺ፦ ዓይነት ሓምሊ ኰይኑ፡ ናይ 

ኣካላትና ‘ዲኤንኤ’ ክጕድኡ እንከለዉ 
ዝጽግን ትሕዝቶ ኣለዎ። እዚ ፎሌት 
ዝበሃል ትሕዝቶ ሓደስቲ ዋህዮታት ኣብ 
ምስራሕ ይሕግዝ። ብዘይካ’ዚ ንሕማማት 
ልቢ ዝጠቕሙ ‘ኣንቲ ኦክሲዳንት’ ዝበሃል 
ትሕዝቶ ኣለዎ።
• ሽጉርቲ ጻዕዳ፡- ሽጉርቲ ጻዕዳ፡- መድሃኒታዊ 

ጥቕምታት  ኣለዎ። ኤች ፓይሎሪ 
ንዝተባህለ መዓናጡን ከስዐን ዘቝስል 
ባክተርያ ኣብ ምጥቃዕ ሓይሊ ኣለዎ። 
ኣብ ሽጉርቲ ጻዕዳ ብጻዕቂ ዝርከብን 
ጨናዊ ዝገብሮን ሃይድሮጀን ሳልፋይድ 
ዝተባህለ ቀመም ኣለዎ። ኣካላትና 

ነዚ መርዛም ቀመም ብዘድልዮ መጠን 
ባዕሉ ይሰርሖ እዩ። እዚ ቀመም እዚ 
ንሻምብቆታት ደም ኣዛንዩ ዋሕዚ ደም 
ብግቡእ ከምዘመሓላልፉ ዝገብሮም እዩ። 
እዚ ኣብ ሽጉርቲ ጻዕዳ ብብዝሒ ዝርከብ 
ቀመም ናብ ኣካላትና ከም ተወሳኺ 
ኰይኑ ክኣቱ እንከሎ፡ ነቲ ኣብ ኣካላትና 

ክፈሪ ዝጸንሐ ብዝያዳ ከም ዝወጽእን 
ካብ ዝተፈላለዩ ሕማማት ናይ ምክልኻል 
ዓቕሚ ክብ ከም ዝብልን ይገብሮ።
• ስርናይ፡- ኣቃውማ ሓንቲ ፍረ 

ስርናይ ምስ እንርኢ፡ እቲ ግዳማዊ ገፈል፡ 
ክሓቅቕ ዘይክእል ጽሕጎ መሰል መሸፈኒ 
ክህልዎ እንከሎ፡ ብትሕቲኡ ግና ልዑል 

ናይ ፕሮቲን ትሕዝቶ ዘለዎ ካልኣይ ገበር 
ኣሎ። ኣብ ማእከል ስርናይ ትርከብ ቡቕሊ 
ተውጽእ ኣካል፡ ብዝሒ ዘለዎ ትሕዝቶታት 
ኣለዋ። እቲ ኣብኣ ዝርከብ ማዕድናት 
ዝተማለአ ጥዕና ክህልወና ዝሕግዝ እዩ። 
• ካውሎ፡-ካውሎ፡- ካውሎ ጥዕና ኣብ ምዕቃብ 

ዝጠቕሙ ማእለያ ዘይብሉ ትሕዝቶታት 
ኣለዎ። ካውሎ ብጥሪኡ ክትበልዕ 
እንተዄንካ ብረሳሕ ማይ ዝዓበየ ከይከውን 
ጥንቃቐ የድሊ።  ሓምሊ ካውሎ ከም 
ጸረ-ረኽስን ነድርን የገልግል። ትሕዝቶ 
ላክቲክ ኣሲድ (lactic acid) ስለ ዘለዎ 
ታሕተዋይ ኣካል ናይ ረጒድ መዓንጣ 
ካብ ረኽሲ ይከላኸለሉ። ቃንዛ ርእሲ 
የህድእ - ካብ መጥቃዕቲ ናይ ካንሰር 
ይከላኸልን ንካልኦት ናይ ቈርበት 
ሕማማት ይፍውስን። 
• ብርጭቕ፡- ብርጭቕ፡- ኣንቲ ኦክሲዳንት ዝተባህሉ 

ንብዙሕ ሕማማት ዝከላኸሉ ትሕዝቶታት 
ኣለዎ። ካልኦት ንረኽሲ ዝከላኸሉን 

ኣካላት ኣብ ምክልኻል ሕማም ዘበራትዑን 
ትሕዝቶታት’ውን ይውንን። ብርጭቕ 
ረሳሕ ስብሕን ካልእ ርስሓት ኣካላትን 
ዝዋግኡ ‘ኣንቲ ኦክሲዳንት’ ብብዝሒ ስለ 
ዝርከቦ፡ ኣካላት ኣብ ምጽራይ ጥቕሚ 
ከም ዘለዎ ክኢላታት የረድኡ። ብዘይካ’ዚ 
ድርቀት ከቃልል ይኽእል።
• ምቁር ድንሽምቁር ድንሽ፦ እዚ ዓይነት ድንሽ’ዚ 

እርጋን ዘደናጒ ንገለ ዓይነታት መንሽሮ 
ዝከላኸል ትሕዝቶ ኣብ ርእሲ ምሓዙ፡ 
ንጥዕና ልቢ ዝጠቅም ትሕዝቶታት ከኣ 
ኣለዎ። ኣብ መዓናጡን ከስዐን ክረአዩ 
ዝኽእሉ ሕማማት ዝከላኸል ጽዑቕ 
ትሕዝቶ ጽሕጊ ኣለዎ። ምቁር ድንሽ 
ብርክት ዝበለ ትሕዝቶ ፖታሽዩም 
ይርከቦ። ፖታሽዩም ሕማማት ልብን 
ጸቕጢ ደምን ዝከላኸል ኣብ ርእሲ ምዃኑ 
ትሕዝቶ ፈሳሲ ኣካላትና ሚዛኑ ክሕሉ 
ይሕግዝ። ፖታሽዩም ቃንዛ ጭዋዳታት 
ከይፍጠር’ውን ይከላኸል።

ሰነካ ዝበሃል ግሪኻዊ ፈላስፋ’ውን ሓንሳብ 
ክልተ ሽሕ ቃላት ድሕሪ ምስምዑ ክዝክርን 
ክደግምን ይኽእል ከም ዝነበረ ይፍለጥ። 
ኣእምሮና ኣብ ናይ ምዝካር ስራሕ ምስ 
እንጸምዶ፡ ናይ ምዝካር ክእለትና ዝያዳ 
ክብ ክብል ይኽእል። ኣእምሮና ልክዕ ከም 
ናይ ጭዋዳታትና ባህሪ’ዩ ዘለዎ። ከምቲ 
ጭዋዳታትና ብእንገብሮ ምውስዋሳት 
ዝጥንክር፡ ዝኽሪ ኣእምሮና’ውን ከምኡ’ዩ። 
ኣብ’ዚ ክንግንዘቦ ዝግባእ ግን ድኹም 

ወይ ዘይረብሕ ኣእምሮ ዝበሃል 
ከም ዘየለ’ዩ። እቲ ፍልልይ ኣብ 
መንጎ ምጥቃምን ዘይምጥቃምን’ዩ 
ዝምርኮስ። ገለ ሰብ ቁጽሪ ተሌፎን 
ክዝክር ዝኽእል ስምን ምስሊ-ገጽን 
ግን ዘሸግሮ ክኸውን ይኽእል’ዩ። 
ገለ ድማ ብኣንጻሩ ገጽካን ምስልኻን 
ቆብ ኣቢሉ ቍጽሪ ተለፎን ምዝካር 
ግን ሕርብት ይብሎ። ብኻልእ ሸነኽ 
ገለ ሰብ ቅልጡፍ ናይ ምቑላብ 
ክእለት ዘለዎ ንነዊሕ እዋን ክሕዝ 

ግን ዘይክእል ኣሎ። ብኣንጻሩ ድማ ንነዊሕ 
እዋን ክዕቅቡ እናኽኣሉ ምቑላብ ዘሸግሮም 
ኣለዉ። ኣእምሮ ዝበዝሕ ግዜ ዝሰርሖ 
ስራሕ ዝያዳ ክዝክር ይኽእል። ንኣብነት 
ኣሳሰይቲ ብዘይጸገም ኣብ ሓደ እዋን 
ንብዙሕ ሰብ ክእዘዛ ይኽእላ’የን። ንነዊሕ 
እዋን ግን ንዝተኣዘዝኦም ክዝክርኦም 
ኣይከኣላን። ምናልባት ኣድላይነት ስለ 
ዘይብሉ ክኸውን ይኽእል’ዩ። ግን ብሰንኪ 
ዝሰርሕኦ ስራሕ ቀልጢፍካ ናይ ምቑላብ 
ብልጫ ከማዕብላ ይኽእላ። ዝዀነ ሰብ 
ነቲ ክዝክሮ ዝደሊ ምስ ቅድሚ ሕጂ 
ዝፈልጦም ነገራት ብምትእስሳር ብዘይ 
ጸገም ክዝክሮም ይኽእል። እዚ ዝዀነሉ 
ቀንዲ ምኽንያት ኵሉ ብህዋሳትና 
እንቕበሎ ሓበሬታ ይዕቀብ ስለ ዝኾነ። 
ስለ’ዚ እቲ ምስ ትሕተ-ውኖ ክነተሓሕዞ 
ዝኽኣልና ወይ ምስ ምድግጋም ኣብቲ 
ንቑሕ ክፋል ክህሉ ዝኽኣለ ጥራይ 
ኢና ብዝያዳ ክንዝክሮ እንኽእል። እቲ 
ብዝተፈላለዩ ምኽንያታት ኣብቲ ንቑሕ 
ክፋል ኣእምሮና ክህሉ ዘይክኣለ ድማ 
ብቐሊሉ ክንዝክሮ ኣይንኽእልን።

ፈጠራዊ ሕልሚፈጠራዊ ሕልሚ
ካብ ጥንቲ ጀሚሩ ደቂ-ሰብ ንሕልሚ ከም 

ሓደ ተኣምራታውን ሓያልን ኵነተ ኣእምሮ 
ገይሮም ይርድእዎ ነበሩ። ብኻልእ መንጽር 
“ሕልሚ ነጸብራቕ ደስታና፡ ስቓይና፡ ተስፋና 
እዩ” ብምባል ገለ ሰባት ብመገዲ ሕልማዊ 
ዓለም ዕምቈት ውሽጥና ክንፍትሽ ንኽእል 
ኢና ኢሎም ይምጒቱ። ካብቶም ብዙሓት 
ዓይነታት ሕልሚ ሓደ ፈጠራዊ ሕልሚ 
እዩ። ፈጠራዊ ሕልሚ ኣብ ዓለም ክትፈጥሮ 
ፍሉይ ነገር እዩ።
ፈጠራዊ ሕልሚ፡ ፈጠራዊ ዓቕሚ 

ሙዚቀኛታት፡ ስነ-ፍልጠተኛታት፡ ቀባእቲ 
ወዘተ ብመገዲ ሕልሚ ኣቢሉ ወኖም 
ብምንቕቓሕ ብሉጽ ፈጠራዊ ስራሕ 
ክሰርሑ ኣኽኢልዎም’ዩ። ብሕልሚ 
እተደርሰት ‘ኩብላ ካን’
 እትብሃል ህብብቲ ግጥሚ፡ ብሳሙኤል 

ታይሎር ዝተባህለ እንግሊዛዊ ገጣሚ’ያ 
ተደሪሳ። ሳሙኤል ኣብ ዓሚቚ ድቃስ 
ድሕሪ ምጽንሑ ሃንደበት ብምትንሳእ ገለ 
ነገር ጽሒፉ ናብ መዳቕሶኡ ተመልሰ። 
ድሒሩ ነቒሑ ኣብ ዝተበራበረሉ እዋን 
ግን ካብቲ ሕልሚ ዝኾነ ክዝክር እኳ እንተ 

ዘይከኣለ እቲ ኣብ ሕልሙ ካብ 200-300 
መስመራት ግጥሚ ሓናጢጥዎ ዝደቀሰ ግን 
እዛ ኣብ ላዕሊ እተጠቕሰት ብልጽቲ ግጥሚ 
ክትከውን ክኢላ። ብሕልሚ ዝተደረኸ ልብ 
ወለድ እንግሊዛዊ ደራሲ ቻርለስ ዲከንስ’ውን 
ዝበዝሑ ጠባያቱን ትልምታቱን ውጽኢት ናይ 
ዝተፈላለየ እዋናት ሕልምታቱ ምዃኖም’ዩ 
ዝንገር። ብተመሳሳሊ ስኮትላንዳዊ ደራሲ 
ሮበርት ስተቨንሶን ሓደ እዋን ሓንቲ ፍልይቲ 
ሕልሚ ድሕሪ ምሕላሙ መሰረት ናይታ ብ 
1886 ዝደረሳ ልብ-ወለዳዊት መጽሓፉ’ያ። 
ብፍላይ ድማ እቲ ኣብ መጽሓፉ ‘ህይደ’ 
ዝበሎ ጠባይ፡ ከምዘለዎ ካብ ሕልማዊ ናብ 
ልብ-ወለዳዊ ጠባይ ከም ዝቐየሮ’ዩ ዝፍለጥ። 
ብሕልሚ እተሳእለ ቅብኣ ቀባእቲ’ውን 
ንሕልሚ ከም 
ምንጪ ዝተፈላለዩ 
ፈጠራዊ ስራሓቶም 
ተጠቒሞምሉ’ዮም። 
ንኣብነት እቲ ፍሉጥ 
ፈረንሳዊ ቀባኢ 
ጳውሎስ ጓጒን 
ኣብታ ‘ዘ ስፒሪተ 

ዎችስ’ እትብል ቅብኣ ዘላ ጓል ፈለማ 
ኣብ ሕልሙ ድሕሪ ምርኣዩ’ዩ ክቐብኣ 
ዝኸኣለ። ብሕልሚ እተፈትሐ  ስነ-
ፍልጠታዊ ግድል ኣብ ገለ እዋናት ናይ 
ስነ-ፍልጠት ተመራመርቲ’ውን ከይተረፉ 
ንሕልሚ መፍትሒ ዝተፈላለዩ ግድላት 
ተጠቂሞምሉ’ዮም። ንኣብነት ቶማስ 
ኤድሰን ገለ ውሑዳት ካብቶም ብሉጻት 
ምህዞታቱ ቀም ምስ ኣበለ ከፈልፍሎም 
ከም ዝኸኣለ ብዙሕ እዋን ተኣሚኑ’ዩ። 
ብተመሳሳሊ ፍረደሪክ ኣጉስቶ ኮኩለ 
ዝተባህለ ጀርመናዊ ተመራማሪ ስነ-ቀመም፡ 
ነቲ ልክዕ ሞሎኲላዊ ኣቃውማ ናይ 
በንዚን ንምርካብ ብዙሕ’ዩ ትዒቡ። ኣብ 
መጨረሽታ ግን ከዐርፍ ቀም ኣብ ዘበለሉ 
እዋን’ዩ ነታ ልክዕ ሞሎኲላዊት ኣቃውማ 
በንዚን ብሕልሚ ክረኽባ ዝኸኣለ።

ሎሚኣብ ERI-TV 

ሰዓት     መደብ
12፡00    ሃገራዊመዝሙር
12፡02    ድራማ
12፡30    ዜና(ትግርኛ)
12፡50    ዜናስፖርት
12፡55   ማህደር
13፡30   ዜና(ዓረብ)
13፡45   ሄሎደባይ  ዋቀጥታ
15፡30   ዶክመንት
16፡00   ሞዛይክ 1ይ ክፋል
17፡00   ዜና(ትግርኛ)
17፡18   ዳህሳስና
17፡30    ዜና(ዓረብ)
17፡45   ሞዛይክ 2ይ ክፋል
19፡25   እትመትሲት--ኮም
20፡00   ዜና (ትግረ)
20፡15   ገለብ ድሓን
21፡00   ዜናትግርኛ
21፡25   ፊልም ዘሩባቤል
22፡00   ዜና (ዓረብ)
22፡10   ዘዋሪት ካሜራ
22፡30   ዜና (እንግሊዝ)
22፡40   እንዳዝማም

ፓሪስ ዓረፈ። ድርሰታቱ ግን፡ ንዘልኣለም 
ህያው ሓወልቲ ኮይኖም ተፈታውነቶም 
ከይጎደለ ይቕጽሉ ኣለዉ።

ገበናት ስርዓታት ኢትዮጵያ ኣብ ኤርትራ
ብምኽንያት ዝኽሪ 50 ዓመት - ህልቂት ኣስመራ

  ታሪኽ ግፍዒታት ገዛእቲ ምዝካር ዘድልየሉ ምኽንያት፡ ኣብ ሕሉፍ ንምንባር ወይ ቂምን ጽልኢን ንምቚጻር ዘይኮነ፡ ካብኡ 
ትምህርቲ ብምቕሳም፡ ኣሉታዊ ታሪኽ ከይድገም ንቕሓት ንምፍጣር እዩ። ብኣጋጣሚ ዝኽሪ 50 ዓመት ህልቂት ኣስመራን 
ከባቢኣን፡ ጋዜጣ ሓዳስ ኤርትራ፡ ህልዊን መጻኢን ወለዶታት ኤርትራ ጥራይ ዘይኮነ ኢትዮጵያውያን እውን ክፈልጥዎ ዝግባእ፡ 
ብስርዓታት ኢትዮጵያ ኣብ ልዕሊ ህዝቢ ኤርትራ ዝተፈጸመ ግፍዒን ገበንን ብጽምቚ ዝበለ ንኣንበብታ ተቕርብ። እዚ ጽሑፍ’ዚ፡ 
ብኣሕተምቲ ሕድሪ እተሰናድአት መጽሓፍ “ግፍዒ፡ ዛንታታት ተሞኩሮ ገድሊ ቅጺ-8” ኣብ መእተዊ ኣስፊራቶ ዘላ ኮይኑ ንኣሽቱ 
ለውጢታት ተገይርሉ ከምዘሎ ንሕብር።  

(4ይ ክፋል)

   ስርዓት ኢትዮጵያ፡ ባርዕ ሰውራ 
ኤርትራ ብኣጋ ንምቕሃም፡ ኣብ ርእሲ 
ጦር-ሰራዊትን ፖሊስን፡ “ገረብ ብሓኽላ” 
ብዝብል ፖሊሲ ኮማንድስ ዝተባህለ ናይ 
ኤርትራውያን ሓይሊ ብምምልማል፡ 
ብዙሕ ወተሃደራዊ ወፍሪታትን ዳህሳሳትን 
ኣካይዱ ምስላጥ ምስ ኣበዮ፡ ካልእ ተወሳኺ 
ሜላ ኪጥቀም ወሰነ። 
   እቲ ውሳነ ኣብ ሰለስቲኣን ኣውራጃታት 
ከበሳ፡ ማለት ሓማሴን፡ ሰራየን ኣከለጉዛይ 
ከምኡ’ውን ኣብ መሬት ኩናማን ሰንሒትን 
ንዝርከቡ ሓረስቶት ብረት ምዕጣቕ ነበረ። 
ነዚ ንምግባር ሰበ ስልጣን ኢትዮጵያ፡ 
ዓበይቲ ዓዲን ሽማግለታትን ዝተሳተፍዎ 
ሰላማዊ ሰልፊ ናይ ህዝቢ ብመገዲ 
ዕሱባቶም እናወደቡ፡ ህዝቢ “ዕሱባት 
ሸፋቱ ንምጥፋእ፡ ብረት ይወሃበና” 
ኢሉ ከምዝሓተተ ዘምስል ፕሮፖጋንዳ 
ክነዝሑ ጀመሩ። በዚ ዕላማ’ዚ ድማ፡ ኣብ 
ጥቅምቲን ሕዳርን 1965 ኣብ ኣስመራ፡ 
መንደፈራን ደቀምሓረን ኣሽሓት ሰባት 
ዝተሳተፍዎ ሰላማዊ ሰልፊ ተኻየደ። 
ሓደ ካብቲ ነዚ ሰልፊታት’ዚ ኣመልኪቱ 
ብጋዜጣ “ሕብረት” ዝወጽእ ዝነበረ 
ተኸታታሊ ዜናታት ከምዚ ይብል፦
“ብሰንበት ፍርቂ መዓልቲ (14-11-
1965) ልዕሊ 5000 ካብ ህዝቢ ኣውራጃ 
ሓማሴን ምስ ምስሌነታቱ፡ ባንዴራ 
ኢትዮጵያ እናንበልበሉ፡ ‘ጸላእቲ ክብሪ 
ሃገርና ክትንክፉ ኣይነፍቅድን ኢና’ 
ዝብል ታቤላታት ሒዞም፡ ናብ ቤተ 
መንግስቲ ኣስመራ ኣምሪሖም። . . . ቀሺ 
ምሕረትኣብ ሃይሉ ብስም ህዝቢ ኣውራጃ 
ሓማሴን ኣብ ዘስምዕዎ ዘረባ፡ ‘ክብሪ 
ሃገርና ከይድፈር ንምክልኻል ድልዋት 
ኢና። ቅድሚ ሰለስተ ኣዋርሕ ብመገዲ 
ኣመሓዳሪ ኣውራጃ፡ ሸፋቱ ንምጥፋእ 
ብረት ክወሃበና ሓቲትና ነይርና። እቲ 
ቅዱስ ዕለማና ነዞም ካብ ሕጊ ዝወጹን 
ሰላም ናይ ሃገርና ዝህውኹን ዘለዉ ሸፋቱ 
ምጥፋእ እዩ። ሰላም፡ ቅሳነትን ስርዓትን 
ኪህልወና እንተኾይኑ፡ ዝኾነ ሽፍታ 
ክጠፍእ ኣለዎ።’ ኢሎም።”
   እቲ ኣኼባታት ደይ መደይ ኢልካ 
ዝተወደበ ምንባሩ ካብቲ ተኸታቲሉ 
ኣብ ጋዜጣ “ሕብረት” ዝወጽእ ዝነበረ 
ዜናታት ምርድኡ ዝከኣል እዩ። ዕላማኡ 
ድማ ምንቅስቓስ ተጋደልቲ ናብ ከበሳ 
ከይድይብ ብረት ብዝዓጠቐ ህዝቢ 
ምዕጋት ነበረ። ብተወሳኺ ንህዝቢ 
ከበሳ፡ ብፍላይ ከኣ ንህዝቢ ኣስመራ 
መጠንቀቕታ ምምሕልላፍ ነበረ። ጎኒ 
ጎኒ’ዚ ኣኼባታት’ዚ፡ ናብቲ ኣኼባ 
ተዓዲሞም ከብቅዑ ዘይተረኽቡ ሰባት 
ዝከታተሉ ሰለይቲ ተዋፊሮም ምንባሮም 
ይንገር። ምኽንያቱ ኣብቲ እዋን’ቲ ብዙሕ 
ህዝቢ እምነቱ ኣብ ኢትዮጵያ ኣጥፊኡ 
ጥራይ ዘይኮነ ጽልኣት ኣሕዲሩ ነበረ። 
ልክዕ እዚ ኣኼባታት’ዚ ኣብ ዝካየደሉ 
ዝነበረ ግዜ፡ ኣብ መጋቢት 1965፡ ኣብ 
ኣስመራ ብተማሃሮ ካልኣይ ደረጃ ሰፊሕ 
ሰላማዊ ሰልፊ ምክያዱ፡ መርኣያ ናይቲ 
ህዝቢ ብሕልፊ ድማ መንእሰያት ዝነበሮም 
ሃገራዊ ጸረ-መግዛእታዊ ንቕሓት እዩ። 
   ኣመሓዳሪ ኤርትራ ኣስራተ ካሳ ድሕሪ’ቲ 
ናይ ተማሃሮ ሰልፊ፡ ኣብ ሰለስቲአን 
ኣውራጃታት ተንቀሳቒሱ፡ ንኣመሓደርቲን 
ሓለፍቲን ርእሰ መምህራንን ኣኼባታት 
ብምክያድ፡ ተማሃሮ ስርዓት ስኢኖም 
ከምዘለዉ፡ ስለዚ ድማ፡ ስነ-ምግባር ተማሃሮ 
ዝቆጻጸራን ዝመርሓን ኮሚቴታት ምቛም 
ከምዘድሊ ምግላጹ፡ ብረታዊ ቃልሲ ኣብ 
መንእሰያት ተማሃሮ ዝፈጠሮ ጽልዋ፡ 
ንሰበስልጣን ኢትዮጵያ ኣዝዩ ከምዘስግኦም 
ዘመልክት ነበረ። ብርግጽ ድማ፡ ኣብቲ 

ግዜ’ቲ ተማሃሮ ካብ ኣስመራ ይኹን 
ካብ ዩኒቨርሲቲ ኣዲስ-ኣበባ ናብ ሰውራ 
ክጽንበሩ ጀሚሮም ነበሩ። 
   ሰበ-ስልጣን ኢትዮጵያ፡ “ህዝቢ 
ብረት ኣዕጥቑና ይብል ኣሎ” ኢሎም 
እኳ እንተጐሳጐሱ፡ ከምቲ ዘጐሳጐስሉ 
ብዙሕ ኣይደፍእሉን። ብሰንኪ ግጉይ 
ስጉምቲታት መሪሕነት ተ.ሓ.ኤ. ኣብ 
ገለ ከባቢታት ተፈጢሩ ዝነበረ ግጭት 
ብምምዝማዝ፡ ንውሱን ከባቢታት 
መሪጾም (ከባቢ ባረንቱ፡ ቆሓይን ወዘተ.) 
ብውሑድ ቁጽሪ እንተዘይኮይኑ ብብዝሒ 
ብረት ከዕጥቑ ኣይመረጹን። ምስ ግስጋሰ 
ሰውራን ጽልዋኡን፡ እቲ ናብ ህዝቢ 
ዝዝርጋሕ ብረት ተመሊሱ ከይወግኦም 
ስለዝሰግኡ። በዚ ድማ፡ ሰውራ ኤርትራ 
ንምጥፋእ፡ ዝያዳ እምነት ዘንበሩሉ ሓይሊ 
እንተነይሩ፡ እቲ ተጋደልቲ ንምድምሳስ 
ኣብ ቀጻሊ ሃድን ዝነበረ ሓይሊ ኮማንድስ 
ነበረ። 

ጃምላዊ ግፍዒታት ኢትዮጵያ 

   ኣብ ዝሓለፈ ክፋላት ናይዚ ጽሑፍ 
ከምእተገልጸ፡ ግፍዒታት ገዛእቲ ስርዓታት 
ኢትዮጵያ ካብቲ ፈለማ እግሮም መሬት 
ኤርትራ ዝረገጽሉ 40ታት ዝጀመረ 
ኮይኑ፡ ምስ ምሕያል ብረታዊ ቃልሲ 
ቀስ ብቐስ እናኸረረ ዝመጸ እዩ። ሰራዊት 
ኢትዮጵያ ደይ መደይ ኢሉ ናብ ሰላማዊ 
ህዝቢ ዝቐንዐ ሰፊሕ ናይ ራዕዲን ሽበራን 
ተግባራትን ጃምላዊ ህልቂትን ክፍጽም 
ዝተራእየሉ ግዜ ከኣ፡ ካብ 1967 ንድሓር 
እዩ። በዚ መሰረት፡ ካብቲ ግዜ’ቲ ዝጀመረ 
ጃምላዊ ግፍዒታት ስርዓት ኢትዮጵያ 
ኣብ ኣርባዕተ መድረኻት ተኸፋፊሉ 
ቀሪቡ ኣሎ። 

ቀዳማይ መድረኽ፡ 1967 – 
1969

   ዓመተ 1965-66፡ ኮማንድስ ኣሃዱታት 
ተ.ሓ.ኤ. ንምህዳን ብዙሕ ናይ ዳህሳስ 
ወፍርታት ዘካየደሉ እዋን ነበረ። እንተኾነ፡ 
ነቶም ኣብ ዝወዓልዎ ዘይሓድሩ፡ ኣብ 
ዝሓደርዎ ዘይውዕሉ፡ ኣሰር ጫማኦም 
ከይተረፈ እናጥፍኡ ዝንቀሳቐሱ 
ተጋደልቲ ክዕወተሎም ኣይከኣለን። ስለዚ 
ድማ፡ እንትርፎ ድኻም ሰራዊቱ ኣብ 
ልዕሊ ሓይልታት ሰውራ ዝተጐናጸፎ 
ክጥቀስ ዝኽእል ዓወት ኣይነበረን። 

   እዚ መድረኽ’ዚ፡ ላዕለዋይ ባይቶ ተ.ሓ.ኤ. 
እቲ ኣብ ሜዳ ብቕልጡፍ ዝውስኽ ዝነበረ 
ቁጽሪ ተጋደልቲ ከፋፊሉ፡ በብትውልዲ 
ከባቢኦም ዝንቀሳቐስሉ ዞባታትን ዶባትን 
ብምውሳን፡ ፋሕ ከምዝብሉ ዝገበረሉ 
ብ”ዘመነ ክፍልታት” ዝፍለጥ እዋን 
ነበረ። ምቛም ክፍልታት ብልጫን 
ኣሉታን ነይሩዎ እዩ። ሰራዊት ፋሕ ኢሉ፡ 
ተጋደልቲ ኣብ 
ኩሉ ከባቢታት 
ኤ ር ት ራ 
ክ ር ኣ ዩ 
ምጅማሮም፡ 
ጽልዋ ሰውራ 
ኣብ ዓድታት 
ከበሳ ይኹን 

ከተማታት ብዝሰፍሐ ክዝርጋሕ ኣኽኢሉ 
እዩ። በዚ ድማ ብዙሓት መንእሰያት 
ካብቲ ሰውራ ክንቀሳቐሶ ዝጀመረ ሓድሽ 
ከባቢታት ክስለፉ ጀመሩ። በቲ ካልእ 
ሸነኽ ግን፡ ተጋዳላይ ኣብ ክፍልታት 
ምምቕቓሉ፡ ትሕተ-ሃገራዊ ስምዒታት፡ 
ቀቢላዊን ወገናዊን ምትፍናን ባይታ 
ክረክብ ዕድል ከፊቱ፡ ኣብ መንጎ’ተን 
ክፍልታት ዘይምርድዳእ ብምፍጣር፡ ናይ 
ምትሕብባር መንፈስ ዘዳኸመ ኣቋውማ 
ነበረ። 
   እዚ ከምዚ ኢሉ እንከሎ፡ ስርዓት 
ኢትዮጵያ፡ እቲ እናዓበየ ዝኸይድ 
ዝነበረ ምንቅስቓስን ስርሒታትን 
ሰውራን ጽልዋኡ ኣብ ዓድታት ከበሳን 
ከተማታትን ከቢድ ስግኣት ስለዝፈጠረሉ፡ 
ነዚ ጽልዋ’ዚ ገና ከይሰፍሐ ንምጥፍኡ፡ 
ኣብ ዓመተ 1967፡ ሰውራ ኤርትራ 
ንምድምሳስ ዝሓለነ፡ “ውቃው፡ መንጥር፡ 
ነበልባል ወዘተ.” ዝብል ኣስማት ዝተዋህቦ 
ናብ ብዙሕ መኣዝናት ዝቐንዐ ውጥን 
መጥቃዕቲ ሓንጸጸ። ክሳብ’ቲ ግዜ’ቲ ኣብ 
ኤርትራ ሓደ ብርጌድ ናይ 2ይ ክፍለጦር 
እዩ ነይሩ። ነዚ ወፍሪ’ዚ ንምትግባር ከኣ፡ 
እቶም ኣብ ትግራይን ጎንደርን ዝነበሩ 
ክልተ ብርጌዳት ናይ ካልኣይ ክፍለ-ጦር 
ናብ ኤርትራ ኣእተዎም።
   እዚ ወፍሪ’ዚ ዕላማኡ “ምጽራይ 
ሸፋቱ” ምንባሩ እኳ ብሰበስልጣን 
ኢትዮጵያ ይግለጽ እንተነበረ፡ በዚ ወፍሪ’ዚ 
ኣብ ባይታ ዝተተግበረ ግን ካልእ እዩ 
ነይሩ። ምኽንያቱ ክሳብ ሽዑ ብዝተኻየደ 
እልቢ ዘይነበሮ ወፍሪታትን ሃድንን 
ንተጋደልቲ ምጥፋኦም ኣይተኻእለን። 
እኳ ድኣ ቁጽሮም ካብ ትጽቢት ስርዓት 
ኢትዮጵያ ወጻኢ እናበዝሐ፡ ዝንቀሳቐስሉ 
ከባቢታት እናሰፍሐ እዩ ዝኸይድ 
ዝነበረ። በዚ ድማ፡ ተጋደልቲ ንምጽናት፡ 
ተጋደልቲ የዕቁባ እየን ዝተባህላ ዓድታት 
እናቃጸልካ፡ ተቐማጦአን ብኣዝዩ ዘሰክሕ 
ኣገባብ እናቐተልካ፡ ጥሪተን እናህለቕካ፡ 
ዘሎ ንብረት እናራሰኻ፡ ዝተረፈ ህዝቢ 
ከምዝስደድ ወይ ኣብ ጥቓኡ ናብ ዝርከባ 
ከተማታትን ኣብ ትሕቲ ቁጽጽር ሰራዊት 
ኢትዮጵያ ዝነበራ ዓበይቲ ዓድታትን 
ከምዝኣቱ ብምግባር፡ ንተጋደልቲ ባይታ 
ምኽላእ ነበረ። ኣመሓዳሪ ኤርትራ 
ኣስራት ካሳ፡ ናብ ኣዛዚ 2ይ ክፍለ-ጦር 
ሜጀር ጀነራል ተሾመ እርገቱ ዝጸሓፎ 
ሓደ ደብዳበ ከምዚ ይብል፦
“ሽፍታ ዝብሃል ፡ ሸፊቱ ብረት ሒዙ “ሽፍታ ዝብሃል ፡ ሸፊቱ ብረት ሒዙ 
ዝዋጋእ ጥራይ ዘይኮነ፡ ንሽፍታ ቀለብ ዝዋጋእ ጥራይ ዘይኮነ፡ ንሽፍታ ቀለብ 
ብምሃብ፡ ብምሕባእ፡ ወረ ብምቕባል፡ በቶም ብምሃብ፡ ብምሕባእ፡ ወረ ብምቕባል፡ በቶም 
ሸፋቱ ተሸይሞም ግብሪ ዘኽፍሉ፡ ብሽፍታ ሸፋቱ ተሸይሞም ግብሪ ዘኽፍሉ፡ ብሽፍታ 
ተሸይሞም፡ ዳያኑን ኣመሓደርቲን እናኾኑ ተሸይሞም፡ ዳያኑን ኣመሓደርቲን እናኾኑ 
ናይ ሸፋቱ ፕሮፖጋንዳ ዝነዝሑ እውን ናይ ሸፋቱ ፕሮፖጋንዳ ዝነዝሑ እውን 
ወሲኽካ ስለዝኾነ፡ እዚኦም ኩሎም ከም ወሲኽካ ስለዝኾነ፡ እዚኦም ኩሎም ከም 
ሽፍታ ተቘጺሮም ስጉምቲ ዝውሰደሎም ሽፍታ ተቘጺሮም ስጉምቲ ዝውሰደሎም 

ምዃኖም አፍልጥ።”ምዃኖም አፍልጥ።”
  እቲ በዚ መንፈስን ዕላማን’ዚ ዝተበገሰ 
ናይ 1967 ወፍሪ (ኦፐረሽን ውቃው፡ 
መንጥር፡ ነበልባል ወዘተ.) ብዓይነቱ፡ 
ቅድሚኡ ካብ ዝተኻየዱ ወፍርታት 
ዝተፈልየ፡ ከቢድ ጃምላዊ ህልቂት ሰላማዊ 
ህዝቢን ስደትን ምምዝንባልን ዘስዓበ 
ነበረ። በዚ፡ ፈለማ ኣብ ኣውራጃታት 
ባርካን ጋሽን፡ ቀጺሉ ከኣ ኣብ ሳሕል፡ 
ሰምሃር፡ ሰንሒትን ደቡባዊ ኣከለጉዛይን 
ዝተኻየደ ወፍሪ፡ ኣማኢት ዓድታት 
ብሓዊ ክቃጸላ እንከለዋ፡ ተቐማጦአን፡ 
ብዘይኣፈላላይ መንእሰይ ሽማግለ፡ ቆልዓ 
ሰበይቲ ብጭካነ ብጠያይት ተቐቲሎም፡ 
ብሳንጃ ተዘልዚሎም ብኻራ ተሓርዱ። 
ነቲ ህዝቢ ቁጠባዊ ዓቕሙ ንምምሳን ከኣ፡ 
እተን ቀንዲ ምንጪ መነባብሮኡ ዝኾና 
ጥሪትን መጽዓኛን ብመደብ ከምዝሃልቃ 
ተገብረ። ኣብ ኣባይቲ ዝተረኽበ ገንዘብ፡ 
ኣቑሑ ወርቂን ስልማትን ካልእ ንብረትን 
ብመካይን እናተጻዕነ ተዘምተ።  
  እቲ ሽዑ ኣብ ልዕሊ ሰላማውያን 
ዜጋታት ዝተፈጸመ ኣረሜናዊ ተግባር፡ 
ኣብ ኣእምሮ ሰባት ዘይሕከኽ ራዕዲን 
በሰላን ብዝፈጥር ጭካነ ዝመልኦ ባርባራዊ 
ኣገባብ’ዩ ዝፍጸም ነይሩ። ኣብዚ ናይ 
ጃምላዊ ህልቂት እዋን፡ ኣብ ብዓል ዓዲ 
እብርሂም፡ ዓድ-ኣኩድ፡ መጎሎ፡ ሜታቴብ፡ 
ዓይለት፡ ገምሆት፡ ሃዘሞ ወዘተ. ዝተፈጸመ 
ወዲ-ሰብ ክሓስቦን ክገብሮን ይኽእል’ዩ 
ኢልካ ኪእመን ዘይክእል ዘስካሕክሕ 
ቅትለትን ግፍዓዊ ተግባራትን ዝገልጽ ኣብ 
መጽሓፍ “ግፍዒ’ ልዕሊ 40 ዝተመርጸ 
ዛንታታት ሰፊሩ ኣሎ። 
   ካብቲ ሽዑ ዝተፈጸመ ጃምላዊ 
ህልቂት ሒደት ኣብነታት ምጥቃስ ነቲ 
ዝነበረ ኩነታት ከንጸባርቕ ይኽእል። 
ናይዚ ኣረሜናዊ ስጉምቲ’ዚ ቀዳመይቲ 
ግዳይ ዝኾነት ዓዲ፡ ኣብ ኣውራጃ ባርካ 
እትርከብ ዓዲ-እብርሂም እያ። ኣብ 
ለካቲት 1967፡ ወተሃደራት ኢትዮጵያ፡ 
ነታ ዓዲ ብምኽባብ፡ ህዝቢ እናበሳበሱ 
ካብ ኣባይቱ እናውጽኡ፡ ኣብ ገዛውቲ 
ዝጸንሖም ንብረት ኣብ መካይን ብምጽዓን፡ 
እንተላይ ስልማት ኣንስቲ ወርቂን ካልእን 
ካብ ነብሰን እናቐጠጡ ድሕሪ ምዝማት፡ 
ኣማኢት ገዛውቲ ኣቃጺሎም ነታ ዓዲ 
ከምዘይነበረት ገይሮም ክድምስስዋ 
እንከለዉ፡ ክሃድሙ ዘይክኣሉ ቆልዓ 
ሰበይቲን ኣረጋውያንን ዝርከብዎም 200 
ሰባት ቀቲሎም። ካብዚኣቶም እቶም 
72 ከም እንስሳ ብኻራ ዝሓረድዎም 
እዮም። ኣብ መለብሶ ሰንሒት፡ ኣብ ሓደ 
ቦታ ኣኪቦም 63 ሰባት 
ብብሬናት ክርሽርሹ 
እንከለዉ፡ ኣብታ ዓዲ 
ዝጸንሖም ኩሉ ዓይነት 
ንብረትን ኣዋርቕን 
ክዳውንቲን ዘሚቶም፡ 
ነታ ዓዲ ብዙርያኣ ሓዊ 
ረኲዖም ኣማኢት መንበሪ 
ገዛውቲ ኣቃጺሎም፡ ነቲ 
ዓዲ ደምሲሶማ። ኣብ 
ካልኦት ሓያሎ ዓድታት 
ዝተፈጸመ ግፍዒ እውን 
ብተመሳሳሊ ኣገባብ ነበረ። 

   በዚ ኣረሜናዊ ተግባር ዝባህረረ ህዝቢ 
ዓድታቱ ገዲፉ እግሩ ናብ ዝመርሖ 
ነፈጸ። ተቐማጦ ናይተን ግፍዒ ዝወረደን 
ዓድታት ክሃድሙ እንከለዉ፡ ህዝቢ 
ካልኦት ዓድታት’ውን በቲ ዘሰንብድ ወረ 
ተናዊጹን ርዒዱን፡ ካብ ዓድታቱ ሃደመ። 

ናብ ሱዳን ዝወስድ መገዲታት በቶም 
ምድረ ሰማይ ዝጸልመቶም፡ መንፈሶም 
ዝተዳህለ ሰደተኛታት ኣዕለቕለቐ። ኣብዚ 
ግዜ’ዚ ክሳብ 30,000 ዝግመት ካብ ህዝቢ 
ኤርትራ ንሱዳን ከምዝኣተወ ይፍለጥ። 
ብተጋድሎ ሓርነት ኤርትራ ዝተዘርግሐ 
ናይቲ እዋን’ቲ ሓበሬታ ከምዘመልክቶ፡ 
ኣብዛ ናይ ጃምላዊ ህልቂት ዓመት፡ 169 
ዓድታት ተቓጺለን፡ ኣማኢት ዜጋታት 
ብኣዝዩ ጨካን ኣገባብ ተቐቲሎም። 
ኣሽሓት ጥሪትን መጽዓኛን ሃሊቐን።
  ካብ ምምሕዳር ኣውራጃ ከረን ናብ 
እንደራሴ ሃይለስላሰ ኣብ ኤርትራ ልዑል 
ኣስራት ካሳ ብ18 ሓምለ 1959 ኣቆጻጽራ 
ግእዝ (26/07/1967) ዝተላእከ ደብዳበ 
ከምዚ ይብል፦

“ልዑል ጎይታይ!“ልዑል ጎይታይ!

. . . ኣዛዚ ቦጦሎኒ (ሻለቃ ኣዛዥ) ንወፍሪ  ኣዛዚ ቦጦሎኒ (ሻለቃ ኣዛዥ) ንወፍሪ 
ወጺኦም ዝነበሩ ኮማንድስ ወተሃደራት ወጺኦም ዝነበሩ ኮማንድስ ወተሃደራት 
ዘቕረቡለይ ሪፖርት፡ ትኽክል ቅዳሑ ዘቕረቡለይ ሪፖርት፡ ትኽክል ቅዳሑ 
ኣተርጒመ ልዑልነትዎ ክትምልከትዎ ኣተርጒመ ልዑልነትዎ ክትምልከትዎ 
ብዓቢ ትሕትና እልእከልኩም ኣለኹ። ብዓቢ ትሕትና እልእከልኩም ኣለኹ። 
እቶም ወተሃደራት ንወፍሪ ክብገሱ እቶም ወተሃደራት ንወፍሪ ክብገሱ 
እንከለዉ፡ ህዝቢ ክጥርነፈለን ተወሲነን እንከለዉ፡ ህዝቢ ክጥርነፈለን ተወሲነን 
ናይ ዘለዋ ዓድታት ሊስታ ካብ ቤት ናይ ዘለዋ ዓድታት ሊስታ ካብ ቤት 
ጽሕፈትና ዝተዋህቦም ክኸውን እንከሎ፡ ጽሕፈትና ዝተዋህቦም ክኸውን እንከሎ፡ 
ካብኡ ወጻኢ ዝተረኽባ ዓድታት ክቃጸላ ካብኡ ወጻኢ ዝተረኽባ ዓድታት ክቃጸላ 
ትእዛዝ ተዋሂብዎም ነይሩ። በቲ ትእዛዝ ትእዛዝ ተዋሂብዎም ነይሩ። በቲ ትእዛዝ 
መሰረት ከኣ፡ ኣድላዪ ስጉምቲ ወሲዶም መሰረት ከኣ፡ ኣድላዪ ስጉምቲ ወሲዶም 
ኣለዉ። ኣብ ልዕሊ’ቶም ኣብ ዝተወሰነሎም ኣለዉ። ኣብ ልዕሊ’ቶም ኣብ ዝተወሰነሎም 
ዓድታት ከይተኣከቡ ዝጸንሑ ሰባት ዓድታት ከይተኣከቡ ዝጸንሑ ሰባት 
ዝተወስደ ስጉምቲን ዝርዝር ዝተቓጸለ ዝተወስደ ስጉምቲን ዝርዝር ዝተቓጸለ 
ኣባይቲን ልዑልነትዎ ኪምልከትዎ ምስዚ ኣባይቲን ልዑልነትዎ ኪምልከትዎ ምስዚ 
ደብዳበ’ዚ ኣተሓሒዘ ይልእከልኩም ደብዳበ’ዚ ኣተሓሒዘ ይልእከልኩም 
ኣለኹ።”ኣለኹ።”
  እቲ ኣብ ሰነዳት ሰራዊት ኢትዮጵያ   እቲ ኣብ ሰነዳት ሰራዊት ኢትዮጵያ 
ዝተረኽበ ደብዳበ፡ ኣባይተን ተቓጺሉ ዝተረኽበ ደብዳበ፡ ኣባይተን ተቓጺሉ 
ናይ ዝተደምሰሳ ዓድታት እንተላይ ናይ ናይ ዝተደምሰሳ ዓድታት እንተላይ ናይ 
ዝተቐትሉ ሰባትን ጥሪትን ብዝሒ ከም ዝተቐትሉ ሰባትን ጥሪትን ብዝሒ ከም 
ዓቢ ዓወት ገይሩ ብዝርዝር ዘቕርብ እዩ።ዓቢ ዓወት ገይሩ ብዝርዝር ዘቕርብ እዩ።

 ይቕጽል. . .



ሓዳስ   ኤርትራ

ምልክታምልክታምልክታምልክታ
ናጽነት ደስበለ -  ሳምራዊት መለስናጽነት ደስበለ -  ሳምራዊት መለስ

መበል 34 ዓመት ቁ.119 17 ጥሪ 2025 - ገጽ 6

ኣብ ዞባ ማእከል ን/ዞባ ማእከል ከተማ ጎደና በለዛ ቁ.ገዛ 24 ቁ.ምስክር ወረቐት 
119130 መወከሲ ቁጽሪ 166004 ፕሎት 38 ፓርሰል Aቪላ ገዛ፡ ቀንዲ 
ክፍልታት 5 ተሓጋጋዚ ክፍልታት 6 ስፍሓት 1254.19 ት/ሜ ቁ. መዝገባ ንብረት 
26983=39198 ብስም ነ/ሄር ገብረሂወት መብራህቱ ዝተመዝገበ፡ ናብ ስም ወረስቲ 
ከነሰጋግሮ ስለ ዝኾንና፣ ዝቃወም እንተሃልዩ፡ ካብ  ዝምልከቶ ቤት ፍርዲ መአገዲ 
ወይውን ይግባይ ተባሂልሉ እንተነይሩ ውሳነ ሒዙ ኣብ ቤት ጽሕፈት ሃገራዊ 
ካዳስተርን ቤት ጽሕፈት ፓብሊክ ኖታሪን ይቕረብ። እንተዘይቀሪቡ፡ ብዘለና 
ኦርጅናል ሰነዳት ጉዳይና ክንውድእ ምዃንና ንሕብር።

ወ/ሮ ኣስካለማርያም ገብረሂወት መብራህቱ +6

ብስም ሰለማዊት ተኸስተ ተወልደ ዝተመዝገበ፡ ብቁ.ፍ.ዋኒን ASL00035342 
ዝኾነ፡ ኣብ ዞባ ማእከል ን/ዞባ ገዛ ባንዳ ጎደና 198-7 ቁ.ገዛ 45 ዝርከብ ናይ 
ቤት መስተ ትካለይ፡ ንወ/ሮ ጸጋ ጉርጃ ኣርኣያ ኣድራሻ ዞባ ማእከል ን/ዞባ 
ጸጸራት ጎደና 127-1 ቁ.ገዛ 11 ካብ ዕለት 01/01/2024 ክሳብ ዕለት 30/06/2025 
ኣካርየዮ ስለዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ።

ሰለማዊት ተኸስተ ተወልደ

ዓዳጊት ነፍ/ሄር ኣለም ሃብተ ዑቕበ፡ ካብ ሸየጥቲ ቅድስቲ ማርያም ቤ/ክርስትያን 
ኣስመራ/ብውርሻ ካብ ወ/ሮ ደመቀሽ ገብረማርያም፡ ዘይንቀሳቐስ ንብረት ገዛ፡ ኣብ 
ከተማ ኣስመራ ዞባ-07፡ ምም/04፡ ጎደና ደጃ. ተስፋማርያም፡ ቁ.ገዛ 73 ዝርከብ፡ 
ብመወከሲ ቁጽሪ ንብረት 100917፡ ብምስክር ወረቐት 108875 ተመዝጊቡ 
ዋንነቱ ዝተረጋገጸ፡ ብዕለት 08/12/2001 ዝዓደገቶ፡ እቲ ኦርጂናል ግዝያዊ ምስክር 
ዋንነት ኣባይቲ ከተማ (ልብሬቶ) ስለዝጠፍኣና፡ ዝረኸበ ወይ ብዕዳ ሒዘዮ ዝብል 
እንተሎ፡ ኣብ ውሽጢ 30 መዓልታት ብቁጽሪ ስልኪ 07829737 ክሕብረኒ፡ 
እንተዘይኮይኑ ካብ ዝምልከቶ ኣካል መተካእታ ክሓትት ምዃነይ እሕብር።

ብዓል ቤት (ወኪል) ኣቶ ተወልደ ሃይለ ወልደሚካኤል

ኣመልካቲ ኣነ ሱሌማን ኢድሪስ መሓመድ ቀላቲ ዝተበሃልኩ፡ ናይ ወረስቲ 
ኣቶ ኢድሪስ መሓመድ ቀላቲ ብቁ/ምስክር ወረቐት 303290 ብመወከሲ ቁጽሪ 
309001 ዝተመዝገበ ስለዝጠፋኣኒ፡ ነዛ ሰነድ ዝረኸበ ኣካል /ትሕጃ ሒዘዮ ኣለኹ 
ዝብል እንተሊዩ፡ ኣብ ውሽጢ ሓደ ወርሒ ዘሎ ግዜ ናብ ቤት ጽ/ኮሚሽን ኣባይቲ 
ዞ/ዓንሰባ ይቕረብ። እንተዘይቀሪቡ ግን መተካእትኡ ክሓትት ምዃነይ አፍልጥ።

ሱሌማን ኢድሪስ መሓመድ ቀላቲ

1ይ ደረጃ ቤት-ፍርዲ 
ዕዳጋ እኽሊ

ት/ዕድመ ዘይድ ኑረዲን መሓመድ 
ምባል ተሪፉ፡ ተቅዋ ኑረዲን መሓመድ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን13/2/25 ኣብ ቤ/ፍ 
5ይ መጋባእያ ይቕረብ። 

ኣቶ ዮሴፍ ተኽላይ ገብረሂወት፡ ኣቦና 
ተኽላይ ገ/ሂወትን ኣዴና ኣሰፋሽ መሓሪ 
ክፍለን ስለዝዓረፉ፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን13/2/25 ኣብ ቤ/ፍ 
5ይ መጋባእያ ይቕረብ።

ሰለሙን ማህደረ ፍስሃ፡ ኣቦይ ማህደረ 
ፍስሃ ገብረገርግሽ ስለዝዓረፈ፡ ኣነ ጥራይ 
ወራሲ ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን13/2/25 ኣብ ቤ/ፍ 
5ይ መጋባእያ ይቕረብ።

ወ/ሮ እሙና ሓሰን መሓመድ፡ ኣዴና 
ታበቱ ተስፋይ ገብርጻድቕ ስለዝዓረፈት፡ 
ኣነ ምስ 5 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን13/2/25 ኣብ ቤ/ፍ 5ይ 
መጋባእያ ይቕረብ።

ከሳሲ ኣቶ መድሃኔ ኣሚነ ተወልደ፡ 
ተኸሳሲት ወ/ሮ ሰገን እምሃጽዮን ተወልደ፡ 
ናይ ሓዳር  ክሲ ተመስሪቱልኪ ስለ ዘሎ፡ 
ኣድራሻኺ ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕኪ ን5/2/25 
ኣብ ቤ/ፍ 7ይ መጋባእያ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክርአ ምዃኑ ነፍልጥ።
 
ወ/ሮ ትብለጽ ኣብርሃ ሓጎስ፡ ኣሞይ 
ይሕደጋ ኣብርሃ ሓድጉ ስለዝዓረፈት፡ ኣነ 
ጥራይ ወራሲታ ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን13/2/25 
ኣብ ቤ/ፍ    5ይ መጋባእያ ይቕረብ።

ወ/ሮ ኢተነሽ ኣስፋው መንገሻ፡ ሓፍተይ 
ጓል ኣደይ ወ/ሮ ሙሉ እሸቴ ሞኮነን፡ ደሃይ 
ስለ ዘይብላ፡ ጥፍእቲ ተባሂሉ ይረጋገጸለይ 
ስለ ዝበለት፣ ዝቃወም እንተሎ፡ ን6/2/25 
ኣብ ቤ/ፍ 7ይ መጋባእያ ይቕረብ።

ወ/ሮ ኤልሳ ሓይለኣብ ባይሩ፡ ኣደይ 
ለምለም ፍስሃጽዮን ተስፋ ስለዝዓረፈት፡ 
ኣነ ምስ 4 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን13/2/25 ኣብ ቤ/ፍ 5ይ 
መጋባእያ ይቕረብ።

የማነ ሰለሙን መዘንግዕ፡ ወደይ ፍትሓዊ 
የማነ ሰለሙን ስለዝተሰወአ፡ ኣነ ምስ ኣዲኡ 
ወ/ሮ ጻዕዳ ጸሃየ ኣሸብር ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን6/2/25 ኣብ ቤ/ፍ 7ይ መጋባእያ  
ይቕረብ።

ኣሚናዳብ ኪዳነ ሃይለሚካኤል ምባል 
ተሪፉ፡ ኣሚናዳብ ኪዳነ ተኸስተ  ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ 5ይ 
መጋባእያ ይቕረብ። 

ኣማኑኤል ኪዳነ ሃይለሚካኤል ምባል 
ተሪፉ፡ ኣማኑኤል ኪዳነ ተኸስተ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ 5ይ 

መጋባእያ ይቕረብ። 

እሰይ ኪዳነ ሃይለሚካኤል ምባል ተሪፉ፡ 
እሰይ ኪዳነ ተኸስተተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን13/2/25 
ኣብ ቤ/ፍ 5ይ መጋባእያ ይቕረብ። 

ብመንገዲ ወለዳ ኣቢላ ሰነድ ዑቕባይ 
ሰለሙን ምባል ተሪፉ፡ ደሊና ዑቕባይ 
ሰለሙን   ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን13/2/25 
ኣብ ቤ/ፍ 5ይ መጋባእያ ይቅረብ።  
 
ወ/ት ዛይድ ሰለሙን ባይረ፡ ኣደይ ኣበባ 
ጸጋይ ዘሞ ስለዝዓረፈት፡ ኣነ ጥራይ 
ወራሲታ ምዃነይ  ይረጋገጸለይ ስለ 
ዝበለት፣ ዝቃወም እንተሎ፡ ን13/2/25 
ኣብ ቤ/ፍ 5ይ መጋባእያ  ይቕረብ።

ኣቶ ሄኖክ ወልደጽዮን ተኪኤ፡ ኣቦይ 
ቀሺ ወልደጽዮን ተኪኤ ተስፋማርያም 
ስለዝዓረፈ፡ ኣነ ምስ 2 ኣሕዋተይ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ 5ይ 
መጋባእያ  ይቕረብ።

ኣብ መንጎ ከሳሲ ኣቶ ብርሃነ ፍትዊን 
ተኸሳሲ ኣቶ ኣሰይድ መሓመድ ዑስማን 
ዓሊን ዘሎ ናይ ስም ምትሕልላፍ ጕዳይ፡ 
ተኸሳሲ ኣድራሻኻ ስለ ዘይተፈልጠ፡ 
ብኣካል ወይ ብሕጋዊ ወኪል ን13/02/25 
ኣብ ቤ/ፍ 5ይ መጋባእያ ቅረብ። 
እንተዘይቀሪብካ፡ ጉዳይካ   ኣብ ዘየለኻሉ 
ክርአ ምዃኑ ነፍልጥ። 

1ይ ደረጃ ቤት-ፍርዲ ዓዲ 
ጓዕዳድ 

ወ/ሮ ሶርያ ተስፋጊዮርጊስ ዘርኣ፡ ብዓል 
ቤተይ ገብሩ ዓንደ በራኺ ስለዝተሰወአ፡ 
ንዓይ ናይ መጻምዲ መሰለይ 
ይተሓለወለይ፡ 7 ደቁ ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን13/2/25 ኣብ ቤ/ፍ 
ይቕረብ።

ት/ዕድመ ዮሳን ገብረ ዓንደ ምባል ተሪፉ፡ 
ዮሳን ገብሩ ዓንደ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን13/2/25 
ኣብ ቤ/ፍ ይቕረብ። 

ወ/ሮ ሓበን ገብረእግዚኣብሄር፡ ብዓል 
ቤተይ ሃይለ ዑቕባጽዮን ዘርአሃይማኖት 
ስለዝዓረፈ፡  ንዓይ ናይ መጻምዲ መሰለይ 
ይተሓለወለይ፡ 3 ደቅና ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን11/2/25 ኣብ ቤ/ፍ 
ይቕረብ።

ዮሴፍ ግደ በየነ  ምባል ተሪፉ፡ ዮሴፍ 
ግደይ በየነ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን17/2/25 ኣብ 
ቤ/ፍ ይቕረብ። 

ኣቶ ብርሃነ ተኽላይ ተኽለገርግሽ፡ 
ሓፍተይ እፍረት ተኽላይ ተኽለገርግሽ 
ስለዝዓረፈት፡ ውላድ’ውን ስለ ዘይብላ፡ ኣነ 
ምስ 1 ሓፍተይ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን17/2/25 ኣብ ቤ/ፍ ይቕረብ።

ወ/ት ምሕረት ገብረኪዳን፡ ስም ኣደይ 
ለምለም ተስፋጋብር ምባል ተሪፉ፡ ለምለም 
ተስፋገርግስ ተባሂሉ ይተኣረመለይ ስለ 

ዝበለት፣ ዝቃወም እንተሎ፡ ን13/2/25 
ኣብ ቤ/ፍ ይቕረብ። 

ወ/ሮ ሓጉሽ ኪዳነ ወርቀ፡ ወኪል 
ኣቶ እዮብይ ይግዛው ጭሩም፡ ጓለይ 
ስለዝዓረፈት፡ ውላድ’ውን ስለ ዘይገደፈት፡ 
ኣነ ጥራይ ወራሲታ ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን13/2/25 
ኣብ ቤ/ፍ   ይቕረብ።

ወ/ሮ ኣረጋሽ ዘወልዲ ሃይለሚካኤል፡ 
ብዓል ቤተይ ተ/ጋ ኣማኒኤል ባህታ ዘሞ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቁ ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን13/2/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
መንደፈራ 

እዮብ ጎርፉ መብራህቱ ምባል ተሪፉ፡ እዮብ 
ገብሪት መብራህቱ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን12/3/25 
ኣብ ቤ/ፍ 2ይ መጋባእያ ይቕረብ። 

ኮ/ሎ ንጉሰ ገብረቃል ኤልሳ፡ ብዓልቲ 
ቤተይ ዘውዲ ሃይለ ወልደሚካኤል 
ስለዝዓረፈት፡ ኣነ ምስ 3 ደቀይ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን12/3/25 ኣብ ቤ/ፍ 2ይ 
መጋባእያ ይቕረብ።

1ይ ደረጃ ቤት-ፍርዲ 
ድባርዋ

 ከሳሲት ብዓልቲ ቤትካ ወ/ሮ መርሃዊት 
በየነ፡ ተኸሳሲ ኣቶ ፈንቅል ሃይለ ሓድጉ፡ 
ናይ ሓዳር ክሲ ቀሪቡልካ ስለ ዘሎ፡ 
ብኣካል ወይ ብሕጋዊ ወኪል ን14/02/25 
ኣብ ቤ/ፍ 1ይ መጋባእያ ቅረብ። 
እንተዘይቀሪብካ፡ ጉዳይካ   ኣብ ዘየለኻሉ 
ክርአ ምዃኑ ነፍልጥ።

 

 

              ጨረታ 
ማሕበር ኤርትሮ-ጀርመን ኣብ ህንጻ ማሕበር፡ ጎደና ጉረቶ ምምሕዳር ንኡስ ዞባ 
ገጀረት ንዝርከብ ካብ ስራሕ ወጻኢ ንዘሎ ሊፍት (Lift)፡ ዘድሊ ምትዕርራይን፡ 
ቀጻሊ ምክትታልን ክግበረሉ ደልዩ ኣሎ።  ሓፈሻዊ ስሩዕ ቴክኒካዊ ኣገልግሎት 
ጽገና ንዝህብ ትካል ብጨረታ ኣዋዳዲሩ ውዕል ክህብ ስለ ዝደለየ፡ ኩሉኹም 
ጉዱሳት ኣብ ናይ ስራሕ ሰዓታት ብምምጻእ ቅጥዒ ጨረታ ክትወስዱ ብኣኽብሮት 
ንሕብር። ጨረታ ኣብ ጋዜጣ ሓዳስ ኤርትራ ካብ ዝወጻሉ ዕለት ኣትሒዙ ን7 ናይ 
ስራሕ መዓልታት ክፉት ኮይኑ፡ ሕጋውያን ተጫረትቲ ወይ ወከልቲ ኣብ ዝሃለወሉ 
ንጽብሒቱ ልክዕ ሰዓት 4 ድ.ቀ ይኽፈት። ማሕበር ዝሓሸ ኣማራጺ እንተረኺቡ 
ብጨረታ ከምዘይግደድ ኣቐዲምና ንሕብር። 

መመተተሓሓሳሳሰሰቢቢ፥፥  ቀቀዳዳምምነነትት  ኩኩሉሉ  ግግዜዜ  ንንኣኣባባላላትት  ማማሕሕበበርር  ከከምም  ዝዝወወሃሃብብ  ክክፍፍለለጥጥ  ኣኣለለዎዎ።።  

ኣድራሻና፡ ማሕበር ኤርትሮ ጀርመን፡ ጎደና ጉረቶ 14፡ ምምሕዳር ንኡስ ዞባ-
ገጀረት ቁ. ስልኪ 12 21 93። 
 



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 34 ዓመት ቁ.119 17 ጥሪ 2025 - ገጽ 7

ኢሳቕ፡ መግትኢ ተሳኢንዎኢሳቕ፡ መግትኢ ተሳኢንዎ
“ኢሳቕ፡ ምሉእ ኣጥቃዓይን ዝኾነ ተጻዋታይ ደው ከብሎ ዘይክእልን” ሽረር

ኤርትራዊ ሽወደናዊ ኣጥቃዓይ ኒውካስል 
ኣሌክሳንደር ኢሳቕ፡ ረቡዕ ምሸት ንሻሙናይ 
ተኸታታሊ ናይ ፕሪመር ሊግ ጸወታ ሸቶ 
ብምቝጻሩ፡ ምስቶም ቅድሚኡ ተመሳሳሊ 
ታሪኽ ዝሰርሑ ተጻወትቲ ተሰሪዑ።
  ድሒራ ቁመናኣ ዘመሓየሸት ኒውካስል፡ 

ብቕድሚ ትማሊ ንዎልቭስ ዓዲማ እያ 
3ብ0 ተዓዊታ። ኣብ ፕሪመር ሊግ ሓሙሻይ 
ተኸታታሊ ዓወታ ክኸውን እንከሎ፡ ኣብ 
ኩሉ ውድድር ከኣ፡ ሻውዓይ ተኸታታሊ 
ዓወታ እዩ። 
  ኣብዚ ወቕቲ ኣብ ጥርዚ ብቕዓት ዝርከብ 

ኢሳቕ ብወገኑ፡ ኣብቲ ምሸት ክልተ ሸቶታት 
ብምቝጻር፡ ድምቀቱ ወሲኹ። በዚ ከኣ፡ ናይ 
ፈለማ ተጻዋታይ ኒውካስል ኣብ ሸሞንተ 
ተኸታተልቲ ግጥማት ፕሪመር ሊግ ሸቶ 
ዘቝጸረ ዝብል ክብሪ ረኺቡ። እዚ ወዲ 
25 ዓመት መንእሰይ፡ ኣቐዲሙ ኣብ ሸውዓተ 
ተኸታተልቲ ግጥማት ሸቶ ምስ ዘመዝገቡ 
- ኣላን ሽረር ካብ መስከረም ክሳብ ሕዳር 
1996፡ ከምኡ’ውን ጆይ ዊሎክ ካብ ሚያዝያ 
ክሳብ ግንቦት 2021 እዩ ተመዓራርዩ ጸኒሑ።
  ብሓፈሻ፡ ኢሳቕ፡ በዘን ኣብ ሸሞንተ 

ተኸታተልቲ ግጥማት ዘመዝገበን ሸቶታት፡ 
ኣብ ታሪኽ ፕሪመር ሊግ - ምስ ናይ 
ቅድም ተጻዋታይ ማን ዩናይትድ ናይ 
ሕጂ ዓላሚ ሌስተር ሩድ ቫን ኔስተርሎይ፡ 
ኣጥቃዓይ ሊቨርፑል ዝነበረ ዳኒኤል ስቱሪጅን፡ 
ከምኡ’ውን ኣጥቃዓይ ሌስተር ሲቲ ጂሚ 
ቫርዲን ተመዓራርዩ ኣሎ።
  ወዲ 28 ዓመት ተጻዋታይ ሌስተር ሲቲ 

ቫርዲ፡ ኣብ 2015 እውን ኣብ 11 ግጥማት 
ሸቶ ብምቝጻሩ፡ እቲ ንዝነውሐ ተኸታታሊ 
ግጥማት ሸቶ ዘመዝገበ ኮይኑ ይቕጽል ኣሎ። 
ቫን ኔስተርሎይ እውን፡ ኣብ 2003 - ኣብ 
10 ተኸታተልቲ ግጥማት ሸቶ ብምቝጻሩ፡ 
ድሕሪኡ ይስራዕ። በዚ ከኣ፡ ብዘርእዮ ዘሎ 

ልዑል ሸቶ ናይ ምቝጻር ዓቕሚን ብሉጽ 
ጸወታን ቀልቢ ብዙሓት ክለባት ስሒቡ ዘሎ 
ኢሳቕ፡ ነዞም ኣብ ቅድሚኡ ዘለዉ ክልተ 
ተጻወትቲ እናቋመተ ነዚ ክብረ-ወሰን ናይ 
ብሕቱ ክገብሮ ትጽቢት ይግበረሉ።
  ናይ ዝሓለፈ ወርሒ ታሕሳስ ብሉጽ 

ተጻዋታይ ፕሪመር ሊግ ዝተሰምየ ኢሳቕ፡ 
ኣብዚ እዋን 15 ሸቶታት ናይ ሊግ ኣመዝጊቡ፡ 
ንዝለዓለ ኣመዝጋቢ ሸቶ ይወዳደር ኣሎ። 
ብቕደም ተኸተል 18ን 16ን ሸቶታት 
ኣመዝጊቦም ዘለዉ ሳላሕን ሃላንድን ጥራይ 
ቅድሚኡ ይስርዑ። በዚ ሒዝዎ ዘሎ ቁመና 
እንተቐጺሉ’ውን፡ ኣብ ምዝዛም እዛ ወቕቲ 
ወርቃዊት ጫማ ፕሪመር ሊግ ዘይዓትረሉ 

ኣብነት የለን።
  ኣብዚ እዋን ልዕሊ ዝኾነ ተጻዋታይ ልዑል 

ኣድናቖት ዝውሕዞ ዘሎ ኣሌክሳንደር፡ ክንዮ 
ሸቶ ምምዝጋብ፡ ንደቂ ጋንታኡ ናይ ሸቶ 
ዕድል ብምፍጣር፣ ዛጊት ኣብ 22 ዝተፈላለዩ 
ግጥማት ኣርባዕተ ናይ ሸቶ ዕድል ሃንዲሱ 
ኣሎ። እዚ ካብ’ቶም ከም ብዓል ሃላንድ 
ዝኣመሰሉ ሸቶ ናይ ምምዝጋብ ጥራይ ልዑል 
ዓቕሚ ዘለዎም ኣጥቃዕቲ ዝፈልዮ ብቕዓት 
እዩ። 
  ኢሳቕ፡ ካብቲ ተጠማቲ ተጻዋታይ 

ገይሩዎ ዘሎ ምኽንያት፡ ዝውንኖ ምልከት 
ኵዕሶን ዝፈጥሮ ናይ ሸቶ ዕድላትን፡ ክንዮ ናይ 
ማእከል ኣጥቃዓይ ኣብ ዝተፈላለየ ቦታ ሳልሳይ 

ርብዒ ሜዳ ክስለፍ ዝኽእልን ንኣሰልጣኒኡ 
ኣማራጺታት ዝፈጥርን፡ ንመጋጥምቱ ጸቕጢ 
ዝገብር ጻዕራም ተጻዋታይ፡ ሓደ ንሓደ 
ተጻዋታይ ክሓልፍ ዘይሽገር፡ ኣብ ሳጹን ቅላዕ 
መቕጻዕቲ ንዝረኽቦ ዕድል ዘይምሕር፡ 1.93 
ሜትሮ ቍመት ስለ ዝውንን ከኣ፡ ብላዕሊ 
ንዝመጻ ኵዓሳሱ ብርእሱ ገጭዩ ከመዝግብ 
ዝኽእል ብምዃኑ እዩ። ልዕሊ ዅሉ “ናይዚ 
እዋን ዘመናዊ ኣጥቃዓይ” ዘጸውዖ ድማ 
ብሉጽ ባህሪኡ እዩ። 
  ድሕሪ’ዚ ጸወታ፡ ሓደ ካብ ክብረ-ወሰናቱ 

ብኢሳቕ ዝተሰበረ ኣላን ሽረር፡ ክውድሶ እዩ 
ተሰሚዑ። “ምሉእ ኣጥቃዓይ። ኣብ ብሉጽ 
ቁመና ዝርከብ፣ ዝኾነ ደው ከብሎ ዘይክእል።” 

ክብል ከኣ፡ ብዘይቀልዓለም ገሊጽዎ። 
  እዚ ናይ ቅድም ብሉጽ ኣጥቃዓይ፡ 

“ኢሳቕ፡ እቲ ዝድለ ርእሰ ተኣማንነት ረኺብዎ 
ኣሎ፣ ክእለት ከምዘለዎ’ሞ ኣየጠራጥርን። 
ኣብ እዋን ምክልኻል ኣሎ፣ ብሓፈሻ ኩሉ 
ጸወታኡ ብሉጽ እዩ። ንዕኡ ንምሓዝ ከቢድ 
እዩ።” ክብል’ውን፡ ሒዝዎ ዘሎ ቁመና፡ 
ንተኸላኸልቲ ዝብድህ ምዃኑ የረድእ።
  “ንኽትገዝኦ ልዕሊ ኣብ ባንክ ዘሎ ገንዘብ 

እዩ ዘድልየካ” ዝበለ ናይ ቅድም ተጻዋታይ 
ቶተንሃም ኣሮን ለኖን ብወገኑ፡ “ኣብ ዓለም 
ምሉእ ዘለዋ ክለባት ንዕኡ እየን ዝጥምታ 
ዘለዋ። ዝኾነ ክገብር ዝኽእል ተጻዋታይ 
እዩ።” ክብል ገሊጽዎ። 
  ኣብ ሪያል ሶሴዳድ ወዲ ጋንታኡ ዝነበረ 

ሓላዊ ልዳት ኣሌክስ ረሚሮ ከኣ፡ “ኢሳቕ፡ 
ዓቢ ዓቕሚ ዘለዎ ኣዝዩ ጐራሕ (ንተጻወትቲ 
ዘታልል ንምባል እዩ) ኣጥቃዓይ እዩ። ኣብ 
ኩሉ ደረጃኡ ብሉጽ እዩ፣ ቅልጣፈኡ፡ ኵዕሶ 
ናይ ምዅብኳብን ናብ ናጻ ቦታ በሲዕካ ናይ 
ምሕላፍን ዓቕሙ ልዑል እዩ። ዓቕሙ ደረት 
ኣልቦ እዩ። ህንጡይነቱ ብፍላይ፡ ቀሪብካ ምስ 
እትፈልጦ ኢኻ ትርድኦ።” ኢሉ።
  ኢሳቕ፡ ዛጊት ኣብዚ ወቕቲ ኣብ 23 

ዝተፈላለዩ ግጥማት 17 ሸቶታት ኣመዝጊቡ 
ኣሎ። ኣብ ክራማት ናብተን ዝሃድናኦ ዘለዋ 
ክለባት ክኸይድ ከምዝኽእል’ውን ይግለጽ፣ 
ብፍላይ ስሙ ምስ ኣርሰናል ብቐረባ ተኣሳሲሩ 
ይለዓሎ ኣሎ። እንተ’ታ ብምልሶት እቲ ን10 
ኣዋርሕ ካብ ንጥፈታት ኵዕሶ እግሪ ተኣልዩ 
ዝነበረ ኣከፋፋሊኣ ሳንድሮ ቶናሊ’ውን 
ጐልቢታ ዘላ ኒውካስል፡ 150 ሚልዮን 
ፓውንድ ለጢፋትሉ ኣላ።

ኣርሰናል ኣንጻር ዓበይቲ ክለባትኣርሰናል ኣንጻር ዓበይቲ ክለባት
ረቡዕ ምሸት ንቶተንሃም ኣብ ሜዳኣ ዓዲማ 

2ብ1 ዝሰዓረታ ኣርሰናል፡ ወላ’ኳ ኣብ ዝሓለፈ 
ክልተ ዓመተ-ስፖርት ኣብ ድርኵዂት 
ዋንጫ ምልዓል በጺሓ ክንሳ ብማን ሲቲ 
እንተተመንጠለት፡ ኣንጻር እተን ሓሙሽተ  
ዓበይቲ ክለባት ፕሪመር ሊግ (ንባዕላ እውን 
ሻድሸይቲ ዓባይ ክለብ እያ) ዝጽወዓ ጋንታታት 
ግና፡ ጽቡቕ ታሪኽ እዩ ዘለዋ። 
  ሽዱሽተ ዓበይቲ ክለባት ፕሪመር ሊግ 

ዝበሃላ - ማን ሲቲ፡ ማን ዩናይትድ፡ ሊቨርፑል፡ 
ቸልሲ፡ ቶተንሃምን ኣርሰናልን እየን።
ኣርሰናል፡ ኣንጻር እዘን ክለባት ኣብ ዘካየደቶ 

ናይ መወዳእታ 16 ተኸታተልቲ ግጥማት ዛጊት 
ኣይተሳዕረትን ኣላ። እዛ ጋንታ፡ ብ26 ሚያዝያ 
2023 በታ ኣብ ዝሓለፉ ክልተ ወቕቲታት 

“ያማል፡ ዝበለጸ ተጻዋታይ ዓለም” ጋቪ

ያማል                                     መሲ   

ኣከፋፋሊ ባርሴሎና - ጋቪ፡ ወዲ ጋንታኡ 
ላሚን ያማል ድሮ እቲ ዝበለጸ ተጻዋታይ ዓለም 
ከምዝኾነን ምስ መሲ ግና ከምዘይወዳደር 
ገሊጹ።

ተስፋኣ ዘቕሃመቶ ማን ሲቲ 4ብ1 ምስ ተሳዕረት፡ 
ዛጊት በዘን ክለባት ኣይተደፍረትን ዘላ። እዚ 
ማለት፡ ክሳብ ትማሊ (ን630 መዓልታት) 
ትረትዓ ክለብ ኣይተረኽበትን። 
  በቲ ናይ ረቡዕ ምሸት ዓወት ነጥባ ናብ 

43 ክብ ኣቢላ ዘላ ኣርሰናል፡ ካብ መራሒት 
ዘላ ሊቨርፑል ብኣርባዕተ ነጥቢ ጥራይ ድሒራ 
ካልኣይ ደረጃ ሒዛ ኣላ፣ ሊቨርፑል ግና፡ ሓንቲ 
ጐደሎ ጸወታ ኣላታ። 
  ኣርሰናል፡ ኣንጻር እዘን ዓበይቲ ክለባት ዘለዋ 

ጽቡቕ ጉዕዞ እንተቐጺላቶን ኣብተን ቀለልቲ 
ዝመስላ ግና፡ ነጥቢ ተጥፍኣለን ዘላ ጸወታታት 
ዝያዳ እንተረቢሓን፡ እዚ ወቕቲ መባልዕታ 
ክኸውን ይኽእል ኣዩ። ጽዋእ ፕሪመር ሊግ 
ካብ ዘይሰቅል ልዕሊ 20 ዓመታት ኣቑጺሩ 

ሰበ-ስልጣን ስዑዲ ዓረብ ሰበ-ስልጣን ስዑዲ ዓረብ 
ንሳላሕ ይሓባብሉንሳላሕ ይሓባብሉ

ዘሎ ከብሒ ዋናጩኣ 
ከኣ፡ ዳግማይ ክትሰቕለሉ 
እቲ ዝሓሸ እዋን 
ይመስል። ምኽንያቱ፡ 
ናይ ዝሓለፉ ክልተ 
ዓመተ-ስፖርት ቀንዲ 
መወዳድርታ ዝነበረትን 
ካብ ድሕሪት ተበጊሳ 
ዋናጩ ዝመንጠለታን 
ማን ሲቲ ብቕዓታ 
ጎዲሉ ሰንከልከል ትብል 
ብምህላዋ። መራሒት 
ዘላ ሊቨርፑል ሒዛቶ ዘላ 
ቁመና ብዘይምርሳዕ።
  ይዅን’ምበር፡ እተን 

ድሒረን ዝተበራበራ 
ኖቲንግሃምን ኒውካስልን፡ 

ከምኡ’ውን ኣብ ዝሓለፉ ሓሙሽተ ግጥማት 
ፕሪመር ሊግ ኣንፈት ዓወት ጠፊኡዋ ዘሎ 
ቸልሲ፡ ቀለልቲ ዘይምዃነን ክርሳዕ የብሉን። 
እታ ካብ ኣርሰናል ብሸሞንተ ነጥቢ ድሒራ 
ዘላ ማን ሲቲ እውን፡ ነዚ ተበላሽዩ ዘሎ 
ቍመናኣ ናብ ንቡር እንተመሊሳቶ፡ ተወዳዳሪት 
ክትከውን ከምትኽእል ኣብ ግምት ክኣትው 
ኣለዎ። ምኽንያቱ፡ ካብ ፍርቂ ዓመተ-ስፖርት 
ዝተነፈጸላ ፍልልይ ኣጽቢባ ናይ ምዕዋት ልምዲ 
ዘለዋ ብምዃና።  
  በዚ ኮይኑ በቲ፡ ኣብ ዝሓለፈ ክልተ 

ዓመታት ኣብ መንጎ ኣርሰናልን ማን ሲቲን 
ጥራይ ተሓጺሩ ዝነበረ ፕሪመር ሊግ፡ ሎሚ 
ዓመት እቲ ዝበለጸ ተወዳዳርነት ይረኣዮ ኣሎ። 
ካብ ግምት ወጻኢ ተወዳዳርነት ኖቲንግሃም፡ 
ከምኡ’ውን ምብርባር ኒውካስል ድማ ተወሳኺ 
ቀመም ኮይኑዎ ኣሎ።

  ሓደ ካብቶም ናይዚ እዋን ዝበለጹ ተጻወትቲ 
ምዃኑ ዝእመነሉ ያማል፡ ኣብ ሃገራዊት ጋንታ 
እስጳኛ፡ ዋንጫ ኤውሮፓ 2024 ክዓትር እንከሎ፡ 
ኣብ ክለቡ ባርሴሎና ከኣ፡ ኣዝዩ መሳጢ ብቕዓት 

የርኢ ምህላዉ ይፍለጥ። ወርቃዊ መንእሰይ 
ዝርከቦም ዝተፈላለዩ ውልቃዊ ሽልማት 
ክዓትር’ውን ክኢሉ እዩ። 
  ኣብ ባርሳን እስጳኛን መጻውትቲ ያማል 

ዝኾነ ጋቪ፡ “ንዓይ ድሕሪ መሲ እቲ ዝበለጸ 
ተጻዋታይ ያማል እዩ። ኣዝዩ ተውህቦ ዝተዓደሎ 
ናይዚ እዋን ዝበለጸ ተጻዋታይ እዩ። እንተኾነ፡ 
ምስ መሲ ውድድር ዕሽነት እዩ፣ ምኽንያቱ፡ 
ኩሉ ግዜ ሓደ መሲ ጥራይ እዩ ዘሎ። መሲ 
ፍሉይ እዩ፣ ልክዕ ከምቲ ሓደ ዣቪ፡ ኢኔስታን 
ቡስኬትን ማለት እዩ። ንሕና ከኣ፡ ናትና መገዲ 
ክንጸርግ ኣለና።” ኢሉ።
  ባርሳ፡ ኣብቲ ፍርያት ኣካዳሚኣ ላማሲያ 

ዝኾኑ - መሲ፡ ዣቪ፡ ኢኔስታ፡ ቡስኬትን ካልኦትን 
ዝነበሩሉ እዋን፡ እቲ ዝበለጸ ግዜ ምሕላፋ ይዝከር። 
ኣብዚ እዋን ከኣ፡ ዝበዝሑ ፍርያታ ዝኾኑ - 
ያማል፡ ፐድሪ፡ ጋቪን ካልኦትን መእሰያትን 
ተጻወትቲ ሒዛ፡ ናብቲ ወርቃዊ ግዜኣ ክትምለስ 
ከምእትኽእል ይግለጽ። ዘለዋ ፋይናንስያዊ 
ማሕንቖ መሰናኽል እንተዘይኮይኑዋ።

ሰበ-ስልጣን ስዑዲ ዓረብ፡ ነቲ ኣብ ሊቨርፑል 
ኣብ ናይ መወዳእታ ዓመት ውዕል ዘሎ 
መሓመድ ሳላሕ፡ ዝመጽእ ክረምቲ ናብ 
ስዑዲ ዓረብ ንምስግጋር፡ ኣብ ውሽጢ 
ክልተ ዓመተ-ስፖርት ጥራይ 65 ሚልዮን 
ፓውንድ ክኸፍልዎ ተዳልዮም ምህላዎም 
ተሓቢሩ።   
  ቱርኪ ኣላሺክን ዝተባህለ ጸላዊ ብዓል 
ስልጣን፡ ሳላሕ ማልያ ኣል-ሂላል ለቢሱ 
(ኤዲት ብምግባር እዩ) እንከሎ ዘርኢ ስእሊ 
ኣብ ማሕበራዊ መራኸቢ ብምልጣፍ፡ ነቲ 
ኣብ ዘይተነጸረ መጻኢ ዘሎ ተጻዋታይ 
ንምስዳዕ ይሰርሑ ምህላዎም ኣአንፊቱ 
ኣሎ።

እስራኤልን ሓማስን፡ ተዅሲ ደው ከብሉ ተሰማሚዖም
እስራኤልን ሓማስን፡ ነቲ ኣብ ወሽመጥ 

ቓዛ ን15 ኣዋርሕ ዝቐጸለ ኲናት ደው 
ከብሉን፡ ጅሆታት ክፈትሑን ተሰማሚዖም 
ከምዘለዉ፡ ከም መንጎኛታት ክነጥፋ 
ዝጸንሓ ቀጠርን ኣመሪካን ገሊጸን።
ቀዳማይ ሚኒስተር ቀጠር ሸኽ 

መሓመድ ቢን ዓብዱራሕማን ኣታኒ፡ 
እቲ ስምምዕ ብካቢነ እስራኤል ምስ 
ጸደቐ፡ ካብ ሰንበት 19 ጥሪ ጀሚሩ 
ተግባራዊ ከምዝኸውን ኣፍሊጡ ኣሎ።
ኣብ’ተን ቀዳሞት ሽዱሽተ ሰሙናት 

ናይ’ዚ ስምምዕ፡ 33 ካብ’ቶም ክሳብ 
ሕጂ ብሓማስ ጅሆ ተታሒዞም ዘለዉ 
እስራኤላውያን ኣብ ቤት-ማእሰርቲ 

እስራኤል ብዝርከቡ ፍልስጤማውያን 
እሱራት ምልውዋጥ ክግበር ምዃኑ 
ምንጪታት ይሕብሩ።
ሓይልታት እስራኤል ካብ ህዝቢ 

ዝነብረሉ ከባቢታት ቓዛ ክስሕቡን 
ፍልስጤማውያን ተመዛበልቲ ናብ 
ኣባይቶም ክምለሱ ክጅምሩን 
ክፍቀደሎም እዩ።
ኣብ ካልኣይ ምዕራፍ እቲ ስምምዕ 

ድማ እቶም ዝተረፉ ጅሆታት ክፍትሑ፡ 
ሰራዊት እስራኤል ድማ ምሉእ ብምሉእ 
ክወጽእን ዘላቒ ህድኣት ሰላም ክመጽእን 
ትጽቢት ይግበር።
ሳልሳይን ናይ መወዳእታን መድረኽ 

ድማ ዓመታት ክወስድ ዝኽእል 
ንዳግመ-ህንጸት ቓዛ ዝምልከት ኮይኑ፡ 
ሬሳታት ዝተረፉ ጅሆታት ምምላስ’ውን 
ዘጠቓልል እዩ።
ብዙሓት ፍልስጤማውያንን ስድራ-

ቤታት ጅሆ እስራኤላውያንን በቲ 
ስምምዕ ኣብ ጎደናታት ወጺኦም 
ሓጎሶም ይገልጹ’ኳ እንተለዉ፡ ኣብ 
ባይታ ግን ለውጢ ከምዘይተራእየ እዩ 
ዝግለጽ።
እዚ ከምዚ’ሉ እንከሎ፡ ቤት-ጽሕፈት 

ቀዳማይ ሚኒስተር እስራኤል በንያሚን 
ናታንያሁ ናይ መወዳእታ ዝርዝራት 
እቲ ውዕል ገና ምዃኑ ብምግላጽ፡ እቲ 
ብካቢነ ሚኒስተራት እስራኤል ድምጺ 
ክወሃበሉ ተወጢኑ ዘሎ ስምምዕ ክጸንሕ 
ምዃኑ ኣፍሊጡ። 
እቲ ቤት-ጽሕፈት ነዚ ዝገለጸ፡ ሓማስ 

ነቲ ስምምዕ ዝጥሕስ ንጥፈታት የካይድ 
ምህላዉ ድሕሪ ምውቃስ እዩ።
ብዘይካ’ዚ፡ ድሕሪ’ቲ ስምምዕ ምቊራጽ 

ተዅሲ ምግውሑ፡ ሓይልታት 
እስራኤል ኣብ ቓዛ ብዘካየድዎ ደብዳብ 
ነፈርቲ፡ ብውሕዱ 73 ፍልስጤማውያን 
ከምዝተቐተሉ ዝተፈላለያ ማዕከናት ዜና 
ሓቢረን።

ብሪጣንያን ዩክሬንን ሓድሽ ውዕል ይፈራረማብሪጣንያን ዩክሬንን ጸጥታዊ ርክበን 
ንምዕማቝ ን100 ዓመታት ዝጸንሕ ሓድሽ 
ሽርክነት ክፈራረማ ምዃነን፡ ቤት-ጽሕፈት 
ቀዳማይ ሚኒስተር ብሪጣንያ ኣብ ዘውጸኦ 
መግለጺ ኣፍሊጡ።
እቲ ቤት-ጽሕፈት ነዚ ዝሓበረ፡ ቀዳማይ 

ሚኒስተር ብሪጣንያ ከይር ስታርመር ዝሓለፈ 
ሰሙን ናብ ዩክሬን ኣብ ዝኣተወሉ እዩ።
እቲ ዝያዳ ኣብ ምክልኻል ዘተኮረ ሽርክነት፡ 

ኣንጻር ንጥፈታት መንግስቲ ሩስያ ኣብ ባሕሪ 
ባልቲክ፡ ጸሊም ባሕርን ባሕሪ ኣዞቭን ዝቐንዐ 
ኮይኑ፡ ከምኡ’ውን ኣብ ፕሮጀክትታት 
ቴክኖሎጂ ማለት ሰብ-ኣልቦ ነፈርቲ 
ክተሓባበሩ ዝሕግዝ እዩ።
እቲ ጸዓት፡ ሳይንስን ንግድን ዘጠቓልል 

ስምምዕ፡ ምሩጽ ፕረዚደንት ኣመሪካ ዶናልድ 
ትራምፕ ቃለ-ማሕላ ክፍጽም ሒደት 
መዓልታት ተሪፍዎ ኣብ ዘለወሉ እዩ ዝካየድ 
ዘሎ።
ስታርመር፡ እዚ ኣብ ዩክሬን ዝገብሮ ዘሎ 

ናይ ስራሕ ምብጻሕ ኣብ ዝሓለፈ ወርሒ 
ሓምለ ስልጣን ካብ ዝሕዝ ንደሓር ዘካየዶ 
ኣቐዲሙ ብወግዒ ዘይተሓበረ ናይ ፈለማ 
ምብጻሕ እዩ።
ስታርመር ኣብ 2023 መራሒ ተቓዋሚ 

ሰልፊ ኣብ ዝነበረሉ እዋን ናብ ዩክሬን 
ምብጽሑ ዝዝከር ኮይኑ፡ ቀዳማይ ሚኒስተር 
ካብ ዝኸውን ንደሓር ድማ ኣብ ለንደን ምስ 
ፕረዚደንት ዘለንስኪ ክልተ ግዜ ዝርርብ ኣካይዱ 
ነይሩ።
ሓንቲ ካብ ዓበይቲ ወተሃደራውያን ደገፍቲ 

ዩክሬን ዝኾነት ብሪጣንያ፡ ኣብ’ቲ ቅድሚ ሰለስተ 
ዓመት ዝፈለመ ኲናት ዩክሬን 16 ቢልዮን 
ዶላር ወተሃደራውን ሲቪላውን ንመንግስቲ’ታ 
ሃገር ሓገዝ ክትህብ ቃል ምእታዋ ዝዝከር እዩ።
ብዘይካ’ዚ፡ ልዕሊ 50 ሽሕ ወተሃደራት ዩክሬን 

ኣብ ብሪጣንያ ወተሃደራዊ ስልጠና ምውሳዶም 
ዝዝከር እዩ።

መራሕቲ ህ/ሪ ቻይናን ስሪላንካን ዘትዮም

ፕረዚደንት ህዝባዊት ሪፓብሊክ ቻይና 
ሺ ዢ ፒንግ ዝሓለፈ ረቡዕ ኣብ በይጂንግ 
ምስ ፕረዚደንት ስሪላንካ ኣኑራ ኩማራ 
ዲሳናያከ ተራኺቡ ከምዝዘተየ ተገሊጹ።
ቻይናን ስሪላንካን ናይ ነዊሕ እዋን 

ምሕዝነት ከምዘለወን ዘመልከተ 
ፕረዚደንት ሺ፡ ቅድሚ 68 ዓመታት ኣብ 
መንጎ ክልቲአን ሃገራት ዲፕሎማስያዊ 
ዝምድና ካብ ዝምስረት ኣትሒዙ፡ ርክብ 
ክልቲአን ሃገራት ኣብነት ክልተኣዊ ረብሓ 
ምዃኑ ኣብሪሁ።
ፕረዚደንት ሺ ወሲኹ፡ ኣብ ተበግሶ 

ቅናትን መንገድን ከምኡ’ውን ኣብ 
ዝተፈላለዩ ዓውድታት ዝተገበረ ግብራዊ 
ምትሕብባር ፍረ ከምዝነበሮን፡ ንኽልቲኡ 
ህዝብታት ድማ ዝጭበጥ ረብሓ 
ከምዘምጸአን ገሊጹ።

ቻይናን ስሪላንካን ልዑል ደረጃ 
ስትራተጂያዊ መምርሒታት ክኽተላን 
ብሓባር ኮይነን ናይ ሓባር መጻኢ ዘለዎ 
ማሕበረ-ሰብ ቻይናን ስሪላንካን ንምህናጽ 
ክሰርሓን ከምዘለወን፡ እቲ ፕረዚደንት 
ወሲኹ ኣነጺሩ።
ፕረዚደንት ዲሳናያከ ብወገኑ፡ ቻይና 

ወትሩ እምንቲ መሻርኽቲ ስሪላንካ 
ምዃና ብምግላጽ ስሪላንካ ንክልተኣዊ 
ዝምድናታት ዓቢ ኣገዳስነት ከምእትህቦ 
ገሊጹ።
ሓባራዊ ረብሓታት ንምሕላው ድማ 

ስሪላንካ ኣብ ብዙሕ ነገራት ምስ ቻይና 
ዘለዋ ምውህሃድን ሓድሕዳዊ ደገፍን 
ንምሕያል ክትቅጽል ድልውቲ ምዃና 
ፕረዚደንት ዲሳናያከ ኣመልኪቱ።

ሓድሽ ፕረዚደንት ሞዛምቢክ ቃለ-ማሕላ ፈጺሙ

ሓድሽ ፕረዚደንት ሞዛምቢክ ዳንኤል 
ቻፖ፡ ድሕሪ’ቲ ኣካታዒ ምንባሩ ኣብ 
ዝተገልጸ ፕረዚደንታዊ ምርጫ ምዕዋቱ፡ 
ደረጅኡ ዘይሓለወ ምንባሩ ዝተገልጸ ቃለ-
ማሕላ ከምዝፈጸመ ተገሊጹ።
እቲ ፕረዚደንት ነቲ ደረጅኡ ዘይሓለወ 

ቃለ-ማሕላ ዝፈጸመ፡ ተቓወምቲ 

ሓይልታት ኣንጻሩ ዝቐንዐ ናዕቢ ድሕሪ 
ምክያዶም እዩ።
ወዲ 47 ዓመት ቻፖ ኣብ ቀዳማይ 

ፕረዚደንታዊ መደረኡ፡ ሓድነት ሃገሩ 
ንምሕያልን ድሕሪ ምርጫ ብዝተኻየደ 
ናዕቢ ዝወረደ ክሳራታት ንምሕዋይን 
ክሰርሕ ምዃኑ ቃል-ኣትዩ።

ምርጫ ሞዛምቢክ ኣብ ዝሓለፈ ወርሒ 
ጥቅምቲ ካብ ዝካየድ ጀሚሩ፡ ኣንጻር’ቲ 
ምርጫ ተቓውሞኦም ዘስምዑ ዝነበሩ ምስ 
ሓይልታት ጸጥታ ብዝተፈጥረ ግጭት 
ልዕሊ 300 ሰባት ከምዝሞቱ ይፍለጥ።
ዝሓለፈ ረቡዕ ነቲ ስነ-ስርዓት ቃለ-ማሕላ 

ተቓውሞኦም ኣብ ዘስምዑሉ ዝነበሩ 
እዋን ድማ  ሸሞንተ ሰባት ብፖሊስ 
ከምዝተቐትሉ ቢቢሲ ሓቢራ።
መብዛሕትኦም ግዳያት፡ ደገፍቲ ናይ’ቲ 

ኣንጻር ፕረዚደንት ቻፖ ሃገራዊ ኣድማ 
ክካየድ ዝጸውዐ - ኣብ’ቲ ፕረዚደንታዊ 
ውድድር ዝተሳዕረ ቬናንሲዮ ሞንድላን 
እዮም ነይሮም።
ፕረዚደንት ቻፖ ኣብ’ቲ ምርጫ 65 

ሚእታዊት ድምጺ ብምርካብ፡ ነቲ ን49 
ዓመታት ዝጸንሐ ምሕደራ ሰልፊ ፍረሊሞ 
ኣናዊሕዎ ዘሎ።

ደቡብ ኣፍሪቃ - ካብ መዐደኒ 
ቦታ 246 ሰባት ድሒኖም

ኣብ ደቡብ 
ኣፍሪቃ ኣብ 
ሓደ ዘይሕጋዊ 
ዕደና ወርቂ 
ዝካየደሉ ከባቢ 
ኣብ ዝተኻየደ 
ናይ ሰለስተ 
መዓልታት ናይ 
ህይወት ኣድሕን 
ስርሒት፡ 246 
ሰባት ብህይወት 
ክወጹ እንከለዉ 
ኣስታት 78 ሬሳታት ድማ ከምእተረኽበ፡ 
ፖሊስ’ታ ሃገር ኣፍሊጡ።
እቲ ካብ ኣገልግሎት ወጻኢ ዝነበረ 

ናይ ዕደና ቦታ፡ ካብ ነሓሰ 2024 
ጀሚሩ ዳግማይ  ዘይሕጋውያን ዓደንቲ 
ክጥቀምሉ ከምዝጸንሑ ዝገልጹ ጸብጻባት 
ፖሊስ፡ ካብ ሽዑ ጀሚሩ መብዛሕትኦም 
ካብ ጎረባብቲ ሃገራት ዝመጽኡ 

ብውሕዱ 1576 ዘይሕጋውያን ዓደንቲ 
ኣብ ቀይዲ ከምዝኣተዉ የረድኡ።
ኣብ ደቡብ ኣፍሪቃ፡ ብሰንኪ ምንቁልቋል 

ፍርያት ወርቂ ኣብ ዝሓለፈ ዓሰርተታት 
ዓመታት ተዓጽዮም ዝነበሩ ብዙሓት 
ናይ ዕደና ቦታታት ብዘይሕጋውያን ናይ 
ወጻኢ ዓደንቲ ወርቂ ንምድላይ ዳግማይ 
ኣብ ስራሕ ይውዕሉ ከምዘለዉ ይግለጽ።

